
altsasu
Ferietako liskarra izan zela ur-

tea bete zen igande goizaldean. 

Taberna barruan hasi eta kalean 

bukatu zen liskarra terrorismo-

tzat jo du Espainiako Auzitegi 

Nazionalak eta ordutik 10 gazte 

altsasuarren etorkizuna kolokan 

dago, haietako bi adin txikikoak. 

Horregatik, ostiralero makina 

bat altsasuarrek kontzentrazioa 

egiten dute. Gazteen askatasuna 

eta proportzionaltasuna eska-

tzeko, besteak beste. 

Ostiraleko kontzentrazioa ohi-

koak baino jendetsuagoa izan 

zen. Eta desberdina. Lehenik, 

bildutakoen artean presoei gu-

tunak idazteko orriak banatu 

zituztelako. Gainera, mikrofonoa 

irekia utzi zuten jendeak nahi 

zuena adieraz zezan. Hainbat 

izan ziren aukera baliatu zute-

nak. Sentipen mingotsak, bide-

gabekeria sentsazioa, baina 

baita elkartasuna, duintasuna 

eta maitasuna azaldu zituzten 

hitza hartu zutenek. Irrintzi 

hunkitu bat ere izan zen. 

auzipetutakoak 
Gazteek ere mikrofono irekia 

erabili zuten honako mezua za-

baltzeko: “epaiketa gero eta ger-

tuago dugu, eta horrek beldurtzen 

gaitu, baina zuei esker ez gara 

bakarrik sentitzen. Zuen eta 

gure indarrak batuz, aurre egi-

nen diogu egoerari. Ezin gara 

gure herriaz harroago sentitu. 

Eta ziur gaude Adurrek, Jokinek 

eta Oihanek berdina pentsatuko 

dutela, erakusten ari diguzuen 

elkartasuna benetan ikaragarria 

baita. Besterik gabe, eskerrik 

asko, denei, bihotzez. Segi orain 

arte bezala. Guztion artean lor-

tuko dugu”. 

Eta Adur, Jokin eta Oihan pre-

soen etxeratzea eskatuz despe-

ditu zuten euren mikrofono 

irekiko jendaurreko jarduna 

aske dauden auzipetuek. 

asteburu guztia
Ostiralean hasi eta igandera 

arte auzipetuen gurasoek eta 

plataformako kideek hiru pre-

soendako gutunak jasotzeko 

postuan izan ziren. 

Han ere urteko jardunaren 

laburpena erakusten zuen bideoa 

ikusgai zegoen. Irudiek herrian 

eta herritik kanpo egindako 

makina bat mobilizazioren eta 

elkartasun keinuen berri ematen 

zuten. Eta auziak sortutako gas-

tuei aurre egiteko materiala 

(kamixetak eta txamarrak) sal-

du zituzten. 

Ferietako liskarraren urteurrenagatik kontzentrazioa egin zen ostiralean. guaixe

Elkartasun gutunak 
feriatik kartzelara
ehunka atera dira aste honetan adur, Jokin eta oihan presoei zuzenduta. asteburuan 
udaletxe parean jarritako karpan jaso zituzten idatzi horiek. Guneak haien eta 
auzipetu guztien egoera gogorarazteko balio izan du.

gurasoak kontzentrazio buruan. guaixe

"Urte bete semerik gabe, 
kartzelan dagoela, gogorra da"
Bel pozueta eta Gotzon urritzola Gurasoak
urte betean bizitakoaz eta etor litekeenaz aritu gara.

altsasu
zer moduz dituzue semeak?
Bel. Adur, Jokin eta Oihan, 

printzipioz, lasai daude, epaike-

taren zain. Haiendako epaiketak 

esperantza edo suposatzen du. 

Zeren beraiek pentsatzen dute 

momentu horretan gauzak ar-

gituko direla. Eta egiarekin, 

gauzak proportzionaltasunez 

hartzen badira eta justiziaren 

printzipioak benetan betetzen 

badira, tsunami eta egoera latz 

honekin bukatuko dugula pen-

tsatzen dugu. 

Gotzon. Kartzelatuen eta aske 

daudenen arteko egoera ez dago 

konparatzerik. Baina aske dau-

den neska-mutilen baldintzak, 

bai ikasketetan bai lanean, go-

gorrak izan dira. Atzeratu egin 

dira. Kartzelan daudenak beza-

la. Esan dezakegu ondo daudela. 

Askotan batzen dira eta hitz 

egiten dute. Hori oso ona da. 

Baina euren buruan dute hiru 

lagun oraindik kartzelaturik 

daudela eta, Belek esaten duen 

moduan, zer nolako harri koz-

korra daukaten gainean. Ea ar-

gitzen den. Orain arte bertsio 

bakarra entzun da, haiena. Gaz-

teek euren burua deklaratzera 

aurkeztu zuten, borondatez. Ez 

zitzaien utzi. Esperoan gaude, 

ea zer gertatzen den.  

kasik urte bat justizia eskatzen. 
B. Bai. Gezurra dirudi. Alde ba-

tetik esaten dugu: hau konturatu 

gabe pasa zaigu. Benetan, sartu 

garen dinamika oso gogorra da. 

Ia-ia egunero zer edo zer egiten. 

Baina, bestalde, esaten dugu: urte 

"JustiziarEn 
bEharragatik 
bidEak irEkitzEn 
sEgituko dugu, 
altsasurEkin"

bat gure semeak han, kartzelan, 

daudela. Urte bat semerik gabe 

eta jakinda kartzelan daudela, 

oso gogorra da. Justizia eskatzen 

dugu. Eta pentsatzen dugu ho-

rrekin jarraitu behar dugula. 

Zabaldu behar dugula eta, bene-

tan, jendeak demokrazian eta 

zuzenbide estatu batean gaudela 

pentsatzen badu justiziaren prin-

tzipioa minimo bat da. Horrekin 

jarraitu behar dugu, argi. Eska-

tzen duguna justizia da. 

aurreko ostiral bateko kontzentra-
zio batean esan zenuten justizia 
eskaera horrekin iristea pentsatzen 
ez zenuten tokietaraino iritsi zare-
tela.
G. Bai. Proportzionaltasuna, 

argitzea, justizia bilatze horretan 

ate asko jo ditugu. Lehen bul-

tzada hainbat herri izan dira, 

mundu guztiko puntuetakoak. 

Gu ere instituzioetara jo dugu, 

bai Madrilen, bai Nafarroan, 

bai Euskal Herrian, bai Europan. 

Saiatu gara bide desberdinak 

egiten. Eta irekitzen. Zeren jus-

tizia behar eta nahi horretan 

begiraleak behar ditugu, esan 

dezaten: “eh! Zer gertatzen ari 

da hemen? Hau ez da terroris-

moa. Proportzionaltasuna nahi 

dugu”. Ea zer gertatzen den. 

Justiziaren beharragatik bideak 

irekitzen segituko dugu, herria-

rekin, Altsasurekin batera. 

B. Batzuetan iruditzen zaigu 

bukatu direla jo beharreko ateak. 

“Eta orain zer egiten dugu?” 

Oraindik bide asko eta ate asko 

jotzeko daude. Batzuk lantzen 

ari gara. Ezin dugu orain esan, 

baina emaitzak ikusiko dira. 

Europa eta mundua zabala da. 

Justizia eskaerarekin jo deza-

kegun erakunde asko daude 

oraindik. Zuzenbide estatu batean 

baldin bagaude, agian handik 

norbaitek esan dezake: ea non 

dagoen justizia eta proportzio-

naltasun puntu hori betetzen 

den. 

epaiketaren atean, hartarako pres-
tatzen hasiak egonen zarete, ezta?
G. Uda aurretik eta ondoren, 

agorrila kenduta, epe guztiak 

bukatu dira: bai fiskalak, bai 

akusazio partikularrak bai de-

fentsek ere euren eskaerak egin 

dituzte. Tamalez fiskalarenak 

eta akusazio partikularrarenak 

begira zer-nolako eskaerak di-

ren, zentzu gabekoak. Pentsatzen 

dugu lastailean edo azaroan 

epaiketa data ezagutuko dugula 

pentsatzen dugu. Nahi dugu, ez 

dugu nahi… Esperantzarekin, 

baina beldurrez gaude. Datorren 

urte hasieran, edo lehenago… 

ez dakigu noiz izanen den. Bai-

na prestatzen ari gara bai biho-

tza, bai burua. Gazteek ere, 

kanpoan eta kartzelan daudenak. 

Lehen esan bezala, argituko 

denaren esperantza dugu. Gau-

zak bere senera etorriko direla. 

B. Beldurrak batzuetan blokea-

tu egiten ditu pertsonak. Guk 

hartzen dugu beldurra gauzak 

zuhurtasunez ikusteko eta har-

tzeko. Baina guri beldurrak in-

darra ematen digu. Beldurrak 

esanarazten digu: “hemendik 

atera behar gara. Guk zoriontsu 

bizi nahi dugu. Hau jasanezina 

da”. Beraz, beldurra onartzen 

dugu, badakigulako parean nor 

dugun. Baina, indarrarekin se-

gitu behar dugu. 

Bukatzeko?
G. Beti, mundu guztiari eskerrak 

ematen dizkiogu. Beldur baina, 

badugu zulotxo bat argia ikusi 

nahi duguna. Eta, ziur aski, 

ikusiko dugu denon laguntzare-

kin. Eta gure indarrarekin. 

B. Eta abestiak esaten duen 

moduan: aurrera Altsasu!

G. Eta desmuntatuko dugu bes-

te abesti batekin, Los del Rayo-

ren, La gran mentira.

Kontzentrazioan, gutun orriak zituztela. guaixe

altsasu
egoera zailean antolatzea tokatu 
zitzaizuen. 
Aritz. Egia da liskarra gertatu 

bezain laster herrian mina sor-

tu zen. Izan zen hedabideen ja-

zarpenagatik eta esan ziren 

gezur guztiengatik. Hortik abia-

tuta, batzuk asanblada txiki 

batean elkartzen hasi ginen. 

Atxiloketekin gauza handitu 

egin zen. Orduan asanbldan 

adin, klase eta ideologia guztie-

tako jendea biltzea lortu genuen. 

Eta hortik aurrera gauzak an-

tolatzen eta, pixkanaka, egiten 

ditugun ekintzak hedatzen se-

gitzen dugu, lanean. 

zer dinamika izan du plataformak 
orain arte?
Oier. Hasieratik ikusi genuen 

zegoen egoeraren inguruan hi-

labetero kontzientzia sortu nahi 

genuela. Ekimenak hilabetero 

egin nahi genituen. Metodologia 

izan da astero biltzea eta pen-

tsatzea zer egin dezakegun hi-

labetero hau pizturik manten-

tzeko, kontzientzia sortzeko. Ez 

bakarrik Altsasun, mundu guz-

tian barna. Gure esparrutik iri-

tsi gaitezken leku guztietara, 

irauli ahal izateko pairatu dugun 

muntaia hau. 

adin askotako jendea dago plata-
forman, ezta?
A. Bai, argi eta garbi. Jendea, 

altsasuar bezala, minduta sen-

titzen da. Bereak sentitzen ditu 

barruan dauden gazteak. Horrek 

hona, plataformako kide izatera 

ekartzen ditu. Elkarretaratze 

guztietan parte hartzera. Lehen 

esan bezala, adin, klase eta ideo-

logia guztietako jendea bilduz. 

Horrek, benetan dimentsioa 

ematen dio plataformari, eta 

herrian duen gaur egungo ga-

rrantzia.

nolabait herriaren sentipenak bi-
deratzea lortu duzue.
O. Hori da. Hasiera batean de-

nok geneukan gaizki-egon han-

dia. Baina ez genekien nola bi-

deratu. Denok gaizki sentitzen 

ginen. Denok amorru handia 

genuen. Baina guztiok batzea-

rekin eta gure artean hitz egi-

tearekin lortu genuen salatu 

nahi genituen ildo batzuen bi-

tartez dena bideratzea, gu in-

dartzea eta aktibatzea. 

lan guztia gurasoekin koordinatu-
ta egin duzue? 
A. Plataformak bere dinamika 

propio dauka. Guk gure batza-

rrak ditugu, gure dinamika ja-

rraitzen dugu. Baina, egia da, 

gurasoekin komunikazio eta 

harremana fintzen dugu. Horre-

tan ari gara elkarretaratze eta 

ekimen gehienetan. Azken ba-

tean, guztiok gara honen parte. 

Horrela izanda, gurasoekin el-

karlanean ari gara plataforma-

ko kideak. 

plataforman zaudetenetik zer jaso 
duzue?
O. Urte bat pasata egia da gau-

zak aldatzen direla, baina argi 

dago, atzera begira, bageundela 

kristoren amorruarekin. Orain 

jaso duguna da aktibo egoteko 

eta honen alde lan egiteko mo-

tibazioa. Zeren ikusten dituzu 

gauza beraren alde beste batzuk 

lanean. Ikusten duzu arrazoia 

dugula. Eskatzen ditugun gauza 

guztiek zentzua dutela. Aktiba-

zio aukera hori jaso dut. 

A. Pertsonalki ere, herria atzean 

modu bateratu batean ikustea, 

benetan, aberasten zaitu. Sen-

timendu horrek, nolabait, egoe-

ra zail honetan laguntzen zaitu. 

Eta egia da, lagun izanda, barruan 

daudenak eta oraintxe bertan 

kalean baina inputatuta daude-

nak, benetan, bihotzez eskertzen 

dut herri guztia eta ekimenetan 

parte hartzen duen jende guz-

tiaren elkartasuna.

adur, Jokin eta Oihani gutunak idazteko aukera jarri zuten postuan. guaixe

"Muntaia iraultzeko ari 
gara lanean"
aritz eta oier altsasukoak aske plataformako kideak
Herritar talde horren jardunaren berri izateko bi kiderekin izan gara. asteburuan ere 
lanpetuta ibili dira plataformako kideak, udaletxe pareko postuan izan baitira.

altsasu
Domeka goizaldean urtea bete 

zen bi Guardia Civilek eta haien 

bikoteak gazte talde batekin 

liskarra izan zutela. Horregatik, 

Union de Guardia Civiles elkar-

teko hamar kidek kontzentrazioa 

egin zuten Altsasuko Guardia 

Civilaren kuartelaren atean as-

telehenean. “Justifika ezina den 

paliza baten biktimak izan ziren. 

Halakorik ezin da berriro ger-

tatu” esan du elkarteko idazka-

ri nagusi Ramon Rodriguez 

Prendesek. Asteleheneko bilku-

rarekin “Altsasun destinatuta 

dauden kideei omenaldia egin 

nahi diegu, Baita Guardia Civil 

izatea zaila den beste herrietako 

batzuetan daudenei” gaineratu 

zuen. 

Rodriguezek auzipetuei egin 

zaien zigor eskaeraz ez zuen 

ezer adierazi nahi izan; “justi-

ziaren inguruko ez balorazio, 

ez kritika, ez goraipamenik ez 

dugu egiten. Espainiaren mo-

duko zuzenbidezko estatu batean 

Justizia botere independentea 

da, bere funtzioen jardunean 

hura ezin da ez presionatu, ez 

hertsatu. Legeak daude, justiziak 

aplikatzen ditu. Nik uste denok 

akatatu behar ditugula. Nahikoa 

mekanismo daude, helegiteak 

eta beste, epaileen erabakiekin 

ados ez gaudenean erabili dai-

tezkeenak”. 

Union de Guardias Civiles 

elkarteko ordezkariak azaldu 

zuenez, Altsasuko guardia civi-

len artean “isolamendu, gettho 

sentipena dago. Agian, kuarte-

laren beraren kokapen geogra-

fikoak ez du lagunduko integra-

zioan. Uste dugu hori ez dela 

eguneroko elkarbizitzarako 

batere ona. Denbora pasatzea-

rekin integrazioa benetakoa 

izatea espero dugu”. 

Gutuna
Elkarretaratzearen aurretik 

Union de Guardias Civilesk el-

karteko ordezkariak Altsasuko 

alkate Javier Ollo Martinezekin 

elkartu zirela jakinarazi zuten. 

Bileraren inpresio “pozgarria” 

jaso zuten, “jarrera positiboa 

ikusi dugulako”. Alkateari eman-

dako gutunean jasotzen denez, 

“gure kideek herritarren ba-

tzuengandik pairatzen duten 

isolamendua, etsaitasuna, mes-

prezua eta gorrotoa benetan 

lotsagarria da”. Union de Guar-

dias Civilesv elkartetik normal-

tasuna lortzeko lan egin dezala 

eskatu diote alkateari. “Guardia 

Civilak herriko beste herritar 

batzuk gehiago izatea nahi dugu. 

Gaur egun ez dira”. Horretara-

ko, Rodriguezek alkateari bo-

rondateaz aparte “keinuak” 

eskatu zizkion. Liskarra izan 

eta gero “gure kideen kontrako 

erasoa” salatu izana eskertu 

zioten, “baina biktimekiko sen-

tiberatasun falta pixka bat su-

matu dugu. Edo behintzat egileen 

familiekin izan zenuenaren pix-

ka bat gure kideen eta haien 

familiekin izatea”. 

Altsasun gertatu daitezkeen 

delituak argitzeko udalaren era-

bateko elkarlana espero dutela 

diote Union de Guardias Civilesk 

elkartetik. Eskaera bat luzatu 

zioten alkateari: “gure kideen 

erasotzaileen familiak laguntze-

ra bideratzea pentsatua zenuen 

aurrekontua, gure kideengana-

ko fobia eta biolentzia gertaerak 

bukatzera bideratutako herri-

tarrendako terapia eta presta-

kuntza eta informazio tailerre-

tara bideratzea gustatuko litzai-

guke. Zure herritarrendako 

pedagogia ekimenak agian ETA-

ren argitu gabeko 300 hilketak 

argitzen laguntzeko balio deza-

ke”. 

elkarteko idazkari nagusi Ramon Rodriguez Prendes hedabideei azalpenak ematen. 

guardia Civilei euren 
kideen omenaldia
kuarteleko atean kontzentrazioa egin zuen union de Guardia Civil elkartean 
astelehenean. elkarteko hamar kidek "con nuestros heroes" leloa zuen pankarta 
zabaldu zuten. aurretik alkatearekin bildu eta gutuna eman zioten.

altsasu
Altsasuko ferietako liskarraga-

tik euren kideei elkartasuna 

adieraztera etorri zirela argi eta 

garbi esan zuten Union de Guar-

dia Civiles (UGC) elkarteko ki-

deek astelehenean. Kuartelaren 

atean kontzentrazioa  eta heda-

bideen aurrean adierazpenak 

egin zituzten. Han jakinarazi 

zuten Javier Ollo Martinez al-

katearekin elkarrizketatu zire-

la. Baina ez zuten esan Madril-

go web hedabide batendako al-

katearekin izandako elkarriz-

keta grabatu zutela. 

Alkatea kidea den Geroa Bai 

koaliziotik jakinarazi dutenez, 

UGCko kideak astelehenean 

udaletxean agertu ziren eta al-

katearekin biltzeko eskaera egin 

zuten. Haiekin batera aipatu 

hedabide “partzialeko” kamara 

eta kazetaria zeuden. Ollok bere 

egitekoak utzi eta elkarteko bost 

kide bere bulegoan hartu zituen. 

Kazetariak ez ziren sartu. El-

kartekoek argazkiak egitea es-

katu bazioten ere, alkateak ho-

rri eta grabazioei uko egin zien. 

Hala ere, alkatearen bulegoan 

sartu zirenetako batek elkarriz-

keta grabatu eta hedabideari 

pasa zion. 

Geroa Bai koalizioarendako 

gertaerak “etikaren eta mora-

laren ikuspegitik gaitzesgarriak 

dira. Geroa Bairen iritziz, hala-

koek “bakean eta duintasunez 

elkarbizitzen aurrera egin nahi 

duen herri bateko giroa gehiago 

hondatzeko besterik ez dute ba-

lio”. Geroa Bai koalizioarenda-

ko “harrigarria da Altsasura 

elkarbizitzaren alde egitera eto-

rri zen erakunde batek baimenik 

gabeko grabazioa erabiltzea”. 

Geroa Bai koalizioko kideen 

iritziz “ez da onargarria Altsa-

suko alkatea hark baimendu 

gabe grabatzea eta gero grabazioa 

herrian bizi denaren ikuspegi 

okerra duen Madrilgo hedabide 

bati ematea”.

Alkatea 
baimenik gabe 
grabatu zuten 
Guardia Civilek
union de Guardia Civiles 
elkarteko ordezkaritzak 
bilerako grabazioa 
hedabide bati eman dio

4 Liskarraren ondorioz os-
pitaletik pasa zirenak.

2 Liskarraren ondorioz 
egunean atxilotuak.

4 Lehen manifestazioaren 
aurretik egon ziren Co-

viteko kideak.

2 auzipetuak epailearen 
aurrean aurkeztu ziren 

aldiak. bat, hirutan.

1 Jasotako heriotza meha-
txuak eta tabernan egin-

dako pintaketak.

10 auzipetuak, bi adin 
txikiko.

20.000 #altsasu ma-
nifestazioan 

izan ziren pertsonak.

3 gurasoak egon diren 
parlamentuak: Nafarroa, 

espainia eta europa   .

3 espetxera egindako mar-
txak. 

1 espetxera eg indako 
joan-etorrietan senideek 

izandako istripuak.

4 udalak onartutako adie-
razpenak.

375 auzipetuendako 
fiskaltzak egindako 

zigor eskaera.

83 Kontzentrazio egin dira 
altsasun, gutxienez. 

6 altsasun egindako ma-
nifestazioak.

80.000 Manifestua 
sinatu dute-

nak.

urte honek 
utzitako 
hainbat datu 



IRITZIA    5guaixe  2017-10-20  ostirala

laGUNtZailEaK

Guaixek ez du bere gain hartzen aldizkari honetako orrialdeetan kolaboratzaileek adierazitako iritzien erantzukizunik.

Erredakzio burua:  
alfredo alvaro igoa 
guaixe@guaixe.eus
Erredakzioa: 
Maider Betelu Ganboa 
kirolak@guaixe.eus
Maketatzailea: 
ruben imaz alcaide 
iune trecet obeso
maketazioa@guaixe.eus

Publizitatea: 
Maria saez de albeniz Bregaña

publizitatea@guaixe.eus 
eta Eneida Carreño Mundiñano
publi@guaixe.eus 

ARGITARATZAILEA: 
Guaixe Fundazioa. 
Foru plaza 23-1. 
31800 altsasu
948 564 275  
948 562 107  
618 882 675  
661 523 245 

Koordinatzailea:
Goizeder anton iturralde
fundazioa@guaixe.eus

Diseinu zerbitzua: 
GK, ainhoa Etxeberria Pikabea
gk@gkomunikazioa.eus

Administrazioa:
Gixane andueza Goikoetxea
admin@guaixe.eus

Kolaboratzaileak:
iñaki Berastegi
Zuzentzailea: 
Maria luisa Zelaia

Lege gordailua: Na-633/1995
Tirada: 3.200

www.guaixe.eus

SAKANAKO ASTEKARIA

BAZKIDEAK

Udazken koloreak gorrixkak dira. Eskala kromatikoan berotasuna 

adierazten dutela esango genuke. Ihes doakigun berotasunaren 

oroiminez gure paisaiak margotuz, epeltasunari hotsegin nahian 

zuhaitzek beren agurra egiten diote udako goxotasunari. Hotzaren 

eta ipar haizearen derrigortasunaren aurka, hostoen bizirauteko 

ilusioa.  

Hostoen antzera gu ere ilusioen atzetik abiatzen gara sarri.  

Amets baten bila, hark inspiraturiko helburuak ezartzen 

dizkiogu gure buruari.  Zoriontasuna ekarriko digun amets 

hura lortzeak baino, ezarritako helburuen lorpenak ematen digu 

ordea bizi poza. Nork bere amets haien atzetik eraikitako 

eskilaran urratsez urrats aurrera egiteak.  Benetako ilusio 

inspiratzailetik hurbilago, haren berotasunetik gertuago 

sentitzen gara lorpenak eskuratu ahala. Bidea egiteak dakar 

zoriona, ez bidearen amaierak.

Batzutan ordea, bidearen amaierara iristen gara 

konturatzerako. Amestutako ilusio urrun hura bertan daukagu 

eskura. Gure sen aseezinak ordea, bide gehiago eskatzen digu, 

helburu eta lorpen gehiago. Amets hartara iristeak beldurra 

sortzen du. Izatez lortu ezina baitzen, gure arrazoia blokeatuta 

sentitzen da halako errealitatea muturren aurrean ikustean. 

Benetako bihurtu delako ustezko amets zena, hark aldaketa 

suposatzen duelako eta aldaketak beldurra eragiten digulako. 

Eskilara amaitzean amildegia. Lortzen errazegiak izanen ote 

ziren ba gure ilusioak? Amesten jarraitu behar!

Ilusioak

xabier reparaz estramiana

astEKoa

iratxe Kontsumitzaileen elKartea

Etxean berrikuntzak egin 

dituztenen %16ek arazoren 

bat izan du. Arazo ohizkoenak 

burutzeko epea eta lanaren 

kalitatea dira (bakoitza %7a) 

eta hauen atzetik kontratua 

lantzeko eta ordaindu 

beharreko prezioari lotutako 

arazoak daude. Hala 

adierazten du inkesta batek. 

Inkesta honen arabera ere, ia 

lau nafartarren artean batek 

(%24ak) etxeko berrikuntzak 

agindu ditu azkeneko bi 

urtetan.

Berrikuntza hasi aurretik, 

komenigarria da zenbait 

aurrekontu eskatzea, 

gorabeherakoak badira ere, 

alderaketak egin ahal izateko. 

Halakoetan, ona da ere 

adostea aurrekontua 

egiteagatik kobratuko duten 

eta zenbat, gero lana agintzen 

ez bada ere.

Enpresa bat aukeratzen 

denean, honek aurrekontu 

xehatua aurkeztu beharko du, 

lan guztiak eta horien prezioa 

adieraziz. Kontsumitzaileak 

aurrekontua onartu badu, 

enpresak ezin izango du gero 

adostutakoa baino gehiago 

kobratu. Eraikuntzan agertu 

den arazo bat konpontzeko 

egiten bada lana, 

konponketaren helburua zein 

den kontratuan zehaztea 

komeni da, izan ere bezeroak 

enpresak proposatzen duen 

lana eginez arazoa konpondu 

bertzerik ez du nahi.

Prezioarekin lotutako beste 

arazo handi bat hasieran 

onartutako aurrekontuarekiko 

aldaketak dira. 

Printzipioz, aldaketa hauek 

onartu beharko dituzu 

enpresak kobratu ahal 

izateko baino kontuan hartu 

behar da aldaketak onartzeko 

bertze modu batzuk ere 

badaudela.

Funtsezkoa da ere 

kontratuan berrikuntzen 

amaiera data zehaztea.  

Are gehiago, finkatutako 

datarenganako atzerapen 

bakoitzeko penalizazio  

bat zehaztea komenigarria 

da. 

Hau da lanaren amaieran 

atzerapenik ez izateko  

erarik onena. Atzerapen 

hauek dira berrikuntzei 

ekiten dieten herritarren 

kezka garrantzitsuenetako 

bat.

hara ZEr diEN

Etxeko berrikuntzen %16ak eragozpenak jasaten dituzte

Lagunarekin 
edonora, euria 
egiten ez badu 
behintzat
Pintto, Txuriko… nork ote 

daki txakurraren izena. Han 

dago bera, traktorraren 

kabina barruan, aterpean. 

Kanpora begira ari da, eta 

euripean nagusia eta beste 

batzuk izanen dira. Berak ez 

dakigu albaitariarengana 

joateko gogo handirik izanen 

duen. Ezta dagoen traktorrak 

ibilgailuen azterketa teknikoa 

pasatzeko gogorik ote duen. 

Baina txakurtxoaren 

begiradak zer esan nahi du? 

Mekanika interesatzen zaiola? 

Edo…

oBjEKtiBotiK

GUTUNAK: Karaktereak, gehienez: 1.900 (hutsuneak barne). GUAIXEk eskubidea du gutuna laburtzeko. Gutunak ezin 
izango dira kapituluka bidali. Gutun edo iritzi-zutabe bati ezin izango dio pertsona berak kapituluka erantzun; gutun 
bakarrarekin erantzun beharko dio. Gutunarekin batera bidali beharrekoak: egilearen izena eta abizena, herria eta harrema-
netarako telefonoa. Gutuna helarazteko bideak: Foru plaza, 23 - 1., 31800 Altsasu / gutunak@guaixe.eus

Burunda
Bikin bat in lelopean ospatu zen 

Nafarroa Oinez Lesakan atzo. 

Lesakako Tantirumairu ikasto-

lak beste eraikin bat jasotzeko 

dirua bildu nahi zuen atzoko 

ospakizunarekin. Horretarako 

3,5 km-ko zirkuituan 4 gune 

prestatu zituen eta haietan egi-

tarau zabala garatu zen. Eguer-

dian egindako ekitaldian Tan-

tirumairu ikastolako ordezkariek 

Iñigo Aritza ikastolakoei eman 

zieten lekukoa. Burundako ikas-

tolak 2018ko Nafarroa Oineza 

antolatuko du. Lekukoa ikasto-

lako lehendakari Eneida Ca-

rreñok eta zuzendari Ibai Iriar-

tek jaso zuten. 

Nafarroa Garaiko ikastolen 

festa antolatzen duen laugarren 

aldia izanen da heldu den urte-

koa. Aurreneko Nafarroa Oinez 

Urdiaingo eta Altsasuko San 

Pedro zelain eta Altsasuko Uso-

larrain inguruan antolatu zuten 

Etxarri Aranazko eta Altsasuko 

ikastolek. Euskarazko hezkuntza 

alegala zen orduan eta legezta-

tzea eskatu zuten. 1981eko ekai-

naren 21ean 30.000 pertsona 

inguru elkartu ziren aurreneko 

ospakizun hartan. Dirua erai-

kitako ikastolako gastuak paga-

tzeko izan zen. 

Ikastolen festa antolatu zuten 

bigarren aldia 1993 lastailaren 

24an izan zen. Har hitza leloa 

izan zuen eta irudia, berriz, ha-

ritz adaxka gainean zegoen txo-

ria. Aurreikusitako markak 

hautsi eta 100.000 pertsonatik 

gora elkartu ziren Altsasun bar-

na egindako ibilbidean. Ordutik 

parte hartzea antzeko kopurue-

tan ibili da. Hirugarren aldia 

2005eko lastailaren 16an ospatu 

zen Nafarroa Oinez Burundan, 

Olatzagutia eta Ziordia artean 

prestatutako zirkuituan. Oinknez 

leloa izan zuen eta basurde eus-

kaltzale bat izan zen irudia. Ai-

patutakoez aparte, Nafarroa 

Oinez beste hiruetan ospatu da 

Sakanan, Andra Mari ikastolak 

antolatuta: 1989an, 1996an eta 

2006an. 

Erronka
Nafarroako ikastoletako ikasleen 

arteko neurketa jokatu zen Na-

farroa Oinezaren barruan. Ikas-

le taldeek antolakuntzak pres-

tatutako makina bat proba gain-

ditu behar izan zituzten. Gero 

eta ikusle gehiago biltzen dituen 

neurketak Zangozako ikastolak 

irabazi zuen. Taldeek aurretik 

euren berri emateko bideo bana 

prestatu behar dute eta lehia-

keta hori Iñigo Aritza ikastola-

ko ikasleek eskuratu zuten. 

Rural Kutxak sustatutako lehia-

keta horretako 600 euro esku-

ratu zituzten.

ibai iriarte zuzendariak eta eneida Carreño presidenteak jaso zuten lekukoa. Nafarroa oiNez

Nafarroa Oinez´18 Iñigo 
Aritzak antolatuko du
aurtengo nafarroa oinez lesakan ospatu zen igandean. Eguerdian egindako 
ekitaldian jakinarazi zen Burundako ikastolak antolatuko duela heldu den urtekoa. 
Bestela, makina bat sakandarrek parte hartu zuten igandekoan, lanean edo festan.

ezkerrean, behean, iñigo aritzako presidentea Oinezaren lekukoarekin. Nafarroa oiNez

Nafarroa Oinezen lekukoa 
korrika etorriko da Altsasura
lesakatik altsasura mendiz-mendi ekarriko dute. 
05:00etan abiatu eta 18:00etan iritsiko da helmugara.

altsasu
Iñigo Aritza ikastolak igandean 

hartu zuen, Lesakan, 2018ko 

Nafarroa Oineza antolatzeko 

lekukoa. Baina lekukoa, fisiko-

ki, bihar iritsiko da Sakanara. 

Izan ere, Iñigo Aritza ikastola-

koek lekukoa Lesakatik korrikan 

ekarriko dute, mendiz mendi, 

#OinezKorrika deitu duten egi-

tasmoan. 

Horrela, bihar, larunbatean, 

urriaren 21ean, mendi korrika-

lariak goizeko 05:00etan abiatu-

ko dira Lesakatik, lekukoa es-

kuartean, eta Sakanako bidea 

hartuko dute. Goizeko 09:30ean 

Eratsunera iritsiko direla au-

rreikusten da, eguerdirako Le-

kunberrin egongo direla, Liza-

rrustira 16:00etan iritsiko dire-

la, eta, azkenik, Altsasun 18:00eta-

rako espero zaie.

Iñigo Aritzako guraso, ikasle 

ohi eta gertuko lagunak izango 

dira lekukoa mendiz mendi eka-

rriko dutenak. Ibilbide horretan 

makina bat lagun gehituko zaiz-

kie. Izan ere, ekimenarekin bat 

egin eta lekukoarekin batera 

korrika egin nahi duenak anto-

lakuntzari horren berri eman, 

ez du besterik egin behar (koor-

dinazioa@oinez2018.ikastola.eus 

eposta edo 606 030 966 telefonoa). 

Ekimen horretan parte hartzeko 

gonbidapena egin dute Iñigo 

Aritza ikastolatik. 

Ongi etorria Altsasun
Korrikalariak Altsasura larun-

bat arratsaldean, 18:00ak aldera, 

iritsiko direla aurreikusten da. 

Lizarrustitik datoz, eta Urdiain-

dik barna Dantzalekura iritsiko 

dira. San Pedro bideko erroton-

dan, zain izanen dituzte ikasto-

lako ikasleak. 

Izan ere, lekukoak Foru plazara 

iritsi baino lehen, Altsasuko 

kaleetan barna ibilbidea egingo 

du, eta ikasleak izango dira Al-

tsasutik barna lekukoa erama-

teko ardura izango dutenak. 

Horrela, DBHko 4. mailakoak 

lehen zatia eginen dute,  Sanpe-

dro bideko errotondatik aurre-

ra. Ondoren DBH3koek hartuko 

dute lekukoa, segidan DBH2koek, 

DBH1ekoak, DOH2koek, LH6-

koek, LH5ekoek, LH4koek, LH3-

koek, LH2koek, LH1ekoek, TG 

Gelakoak, HH5ekoek, HH4koek 

eta lekukoa Foru plazara era-

mango dutenak HH3koak izan-

go dira. 

Plazan, Iñigo Aritzako presiden-

te Eneida Carreñok hartuko du 

hitza, lekukoari ongi etorria 

egiteko.

2017-01-01etik 2017-10-01era genero 
indarkeriagatik egondako salaketak
Udalerria Salaketa 

kopurua

Foruzaingoa Besteak Salatua 

hemen bizi

Salatua 

kanpoan bizi

Irurtzun 5 2 3 3 2

Arakil 1 1 0 0 1

Irañeta 0 0 0 0 0

Uharte A. 1 0 1 0 1

Arruazu 0 0 0 0 0

Lakuntza 1 1 0 2 0

Ergoiena 0 0 0 0 0

Arbizu 1 1 0 1 0

Etxarri A. 0 0 0 1 0

Bakaiku 0 0 0 0 0

Iturmendi 0 0 0 1 0

Urdiain 1 1 0 0 0

Altsasu 10 10 0 5 5

Olatzagutia 1 1 0 1 0

Ziordia 0 0 0 1 0

Sakana 21 17 4 15 9

sakana
Iruñeko emakumeen kontrako 

indarkeria epaitzeko auzitegie-

tara Sakanatik 21 kasu iritsi 

dira aurten, urte hasieratik las-

tailaren aurreneko egunera arte. 

Gizonezkoen kontrako atestatu 

horietatik 17 Altsasuko Foru-

zaingoaren polizia-etxeko agen-

teek egin dituzte eta gainontze-

ko lauak beste gorpu batzuk. 

Soilik ibarreko lau herrietan ez 

da ez salaketarik izan ezta sa-

laturik ere: Irañeta, Arruazu, 

Ergoiena eta Bakaiku. Beste 

muturrean daude Altsasu, hamar 

kasurekin eta Irurtzun, bostekin. 

21 kasu horietan 24 atxiloketa 

izan dira, hiru gizonezko berre-

rorleak direlako. Atxilotuetako 

15 Sakanan bizi ziren eta gai-

nontzeko bederatziak, berriz, 

ibarretik kanpo. 

Foruzaingotik azaldu dutenez, 

gehienetan 112 larrialdi telefo-

noan jasotako deien ondoren 

hartu dute esku, gertuen dagoen 

hiri segurtasuneko patruila mo-

bilizatzen baita. “Delitua baiez-

tatzen bada,  atxilotu egiten da 

eta polizia-etxean eginbideekin 

segitzen da. Aldi berean, ema-

kumezkoari gertakariak sala-

tzeko aukera eskaintzen zaio. 

Batzuetan salatzen da, besteetan 

ez; ofizioz jardun liteke”. Foru 

poliziatik ohartarazi dutenez, 

kasu jakin batzuetan (egoeraren 

arabera, delituaren larritasuna, 

aurrekariak eta abar) Iruñean 

egoitza duen asistentzia-briga-

dako espezialistek esku hartzen 

dute. 

Halako kasuetan atxilotutakoa 

epailearen aurretik pasa ondo-

ren ohikoena emakumezkoa-

rengana ez hurbiltzeko kaute-

lazko urruntze neurria ezartzea 

dela jakinarazi dute Foruzain-

gotik. Neurri horren garapena 

ziurtatzeko etengabeko polizia

-jarraipena egiten dutela gai-

neratu dute. “Zoritxarrez, urrun-

tze-neurriak ez betetzea ohiko 

delitua da, epaile-agindua ez 

betetzeagatik atxiloketa daka-

rrena”. 

21 sexu-indarkeria delitu 
salatu dira aurten
112 telefonora hots eginda protokoloa aktibatu eta diziplina askotako profesionalen 
asistentzia martxan jartzen da: Foruzaingoa, Emakumeen arreta Zerbitzuko 
abokatuak, lesioak badaude auzitegi-medikuak, espezializatutako piskologoak...  

Etxarri aranatZ
Etxarri Aranazko Udalak La-

rrainondo kalean ehun auto 

baino gehiagorendako aparka-

lekua prestatuko du, festetan 

ferianteak egoten diren tokian. 

Ibilgailuen aparkaleku hori egi-

tearekin udalak herri erditik 

atera nahi dituen autoei alter-

natiba bat eman nahi die. Apar-

kalekuko lanak azaroan hasi 

nahi lituzke udalak. 

Eta hori egin ondoren, plazan 

eta osasun etxe ondoko iturria-

ren inguruan oinezkoei lehen-

tasuna emateko lanak hasiko 

dituzte, abenduan edo ilbeltzean. 

Oinezkoendako espazioak sor-

tuko dira, alde batetik, gaur 

aparkaleku den iturri inguruan. 

Eta, bestetik, udaletxe ondoan 

galtzadarriz egindako espazio 

hori ere oinezkoendako bihur-

tuko da. Gainera, zorua ere al-

datuko da, mugikortasun mu-

gatua duten pertsonendako 

egungoa traba handia baita. 

Estalopea
Erabaki horiek plaza hobetzeko 

otsailean udalak abiatutako par-

te hartze prozesuaren baitan 

hartu ziren irailaren 28an. Egi-

tasmo horren barruan plazan 

estalope bat egiteko aukera mahai 

gainean jarri zen. Eneka Maiz 

Ulaiar alkateak jakinarazi di-

gunez, “batzarrean peatonaliza-

zioari lehentasuna ematea era-

baki zen. Horiek eginen ditugu 

lehenik, eta eragina aztertuko 

dugu. Estalopearena gero eto-

rriko litzateke, 2018an edo 

2019an”. Batzarrean esandakoa-

ren arabera estalopea kioskoaren 

atzeko aldean eginen litzateke, 

Sabando denda eta Xapatero 

taberna aldera hain zuzen ere.

Mugikortasunari 
lehentasuna Etxarrin
Plaza hobetzeko prozesuaren barruan, iturriaren ingurua eta udaletxe ondoan dagoen 
galtzadarrien eremua oinezkoendako bihurtuko dira. ibilgailuendako aparkaleku 
handia eginen da. Horien balorazioa egin ondoren helduko litzaioke estalopeari.

Etxarri aranatZ
Etxarri Aranazko Udalak mai-

su-maistren etxea zenean ego-

kitu zuen gaztetxokoa. 12 eta 16 

urte arteko gazteen biltokia da 

eta han hainbat jardueretan eta 

tailerretan parte hartzeko au-

kera dute: Henna, pultserak, 

body art, sukaldaritza, slim, 

lehen sorospenak, graffiti, peli-

kulak ikusi, mahai jokoen txa-

pelketak… 

Bihar zabalduko ditu ateak 

gaztetxokoak eta maiatzera arte 

gaztetxoek asteburuko arratsal-

deak non pasa izanen dute; la-

runbatetan, 17:00etatik 21:00era, 

eta igandetan, 17:00etatik 20:30era. 

Gaztetxokoaren hirugarren sa-

soiak berritasunak ditu ere: 

orain arte eraikineko sotoan 

bazeuden, lehen solairura alda-

tu baitu egoitza. 

Dagoeneko 49 gaztetxok eman 

dute izena gaztetxokoa erabil-

tzeko. Horretarako, denboraldi 

guztirako 30 euro pagatu dituz-

te. Familia ugariek, bakarkakoek 

eta sexu-indarkeriak kaltetuek 

%20ko deskontua izanen dute. 

Etxarrin erroldatuak ez daude-

nak 40 euro pagatu beharko di-

tuzte. 

gaztetxoak euren egoitza pintatzen.

Gaztetxokoak ateak zabalduko 
ditu bihar
Maisu-maistren etxeko sototik lehen solairura 
lekualdatu du udalak gaztetxokoaren egoitza

altsasu
Eguraldia lagun, milaka pertso-

na gerturatu ziren Altsasura 

igandean. Jendeak Zelai kalera 

jo zuen, han zegoen zaldi-azien-

da ikustera. Ibarreko 19 abel-

tzainen 59 buru ikusgai zeuden. 

Gainera, lehiaketa ere bazenez, 

buru guztiak desfilatzen ikuste-

ko aukera izan zen. Azienda-la-

rri guztia Guillermo Perez de 

Lezetak eta Jose Anjel Barbere-

nak epaitu zuten, saritan 2.820 

euro banatu zituzten. Ferialeku 

kalean, berriz, Pirinioko eta 

Blonda arrazako 41 behi ikus-

teko aukera izan zen, Senosiain, 

Etxarri Aranatz eta Bakaikuko 

lau abeltzainenak. 11 arsaldo 

eta ahuntzen bat ere ikusteko 

aukera izan zuten bisitariek. 

Zubeztia plazan Errotainen bidez 

zaldi ibilaldiak egiteko aukera 

izan zuten haurrek. 

Feriak azoka ere badu eta 80 

salmahaietan zeuden produktuak 

ikusi, dastatu, haien ekoizleekin 

hitz egin eta erosteko aukera 

baliatu zuten askok. Barazkiak, 

ogiak, eztia, barazkiak, heste-

kiak, esnekiak, kontserbak, pos-

treak tresnak, arropa eta beste-

lakoak salgai zeuden eta esku 

askotan poltsa beteak zeuden. 

Bestetik, azokako lau talo pos-

tuak eta Altsasuko inauteri ba-

tzordearen txistorra saltzeko 

postuak izan ziren batzuen eta 

besteen gosea ase zutenak. 

Bi erakusketa ere izan ziren. 

Ostiralean ateak zabaldu zituen 

Altsasuko Arte Azoka bisitatze-

ko aukera izan zen Iortia kultur 

gunean. Han obra erakusten 

duten 36 sortzaileetako hiruk 

euren obra saltzen egon ziren. 

Garbitoki eraikinean, berriz, 

mikologia erakusketan jende-

tzaren etorri handia izan zen. 

250 bat ziza eta onddo espezie 

ikusteko aukera izan zen hiru 

mahai luzetan jarrita. Altsasu-

ko mikologia elkarteko 30 ki-

deetako batzuk beharrezko azal-

penak eman zituzten halakorik 

eskatu zutenei. Mila Kolore eta 

Altsasukoak Aske taldeek euren 

postuak ere izan zituzten. 

Gehiago
Feria ospakizunak asteburu guz-

tia hartu dute. Altsasuko peñek 

ostiralean mustu zuten egitaraua 

haurrendako jolasekin. Gaueko 

pilota jaialdiak jendea erakarri 

zuen Altsasura ere. Larunbat 

goizeko atletismo probarekin 

animazioa izan zen plazan. Jo-

sefina Arregi klinikaren berri 

emateko balio izan zuen ekime-

nak ere. Foru plaza jantoki bihur-

tu zen eta peñen bazkarian 300 

pertsona elkartu ziren. Haiek 

eta haiei batutakoak izan ziren 

festa giroa herrian barna zabal-

du zutenak arratsaldean. Beni-

to Lertxundiren kontzertua ber-

tan behera gelditu zen. Dantzal-

diak eta bestelakoek festa giroa 

luzatu zuten. 

adin guztietako jendea elkartu zen Ferietan. guaixe

Jendetza erakarri zuen 
Altsasuko feriak 
igandean zaldi- eta behi-aziendak eta 80 salmenta postuek altsasuarren eta 
bisitarien arreta erakarri zuen. Baina ospakizunak ostiralean hasi ziren eta asteburu 
guztian jendea poliki ibili zen. 

2018AN 3. IgANdEAN 
IZAN BEhArrEAN  
4.EAN IZANEN dIrA, 
NAFArrOA OINEZ 
OSpAtUkO dELAkO

5 urtetik gorako 
hazitarakoak
1. Javier Lanzena, 

Lakuntza.
2. patxi Legarrarena, 

zuhatzu.

3-5 urteko hazitarakoak
1. glz perkazena, ziordia.
2. Juan Aldabarena, 

Satrustegi.
3. Jose Anjel 

rekalderena, zuhatzu.

Behorrak pottoekin
1. Agustin Askarairena, 

Lakuntza.
2. glz perkazena, ziordia. 
3. patxi Agirrerena, 

arbizu.

pottorik gabeko behorrak
1. Jr Canorena, urdiain.
2. Juan Aldabarena, 

Satrustegi.
3. Jose Anjel 

rekalderena, zuhatzu.

Urte bateko pottoak
1. M Ezkurdiarena,  

arbizu.
2. patxi Legarrarena, 

zuhatzu.
3. M Ezkurdiarena, 

arbizu.

Bi urteko pottoak
1. Juan Aldabarena,  

Satrustegi.
2. Javier Lanzena, 

Lakuntza.
3. M Ezkurdiarena, 

arbizu.

Urte beteko bihokak
1. glz perkazena, ziordia.
2. Javier Agirrerena, 

etxarri.
3. Jose Anjel 

rekalderena, zuhatzu.

Bi urteko bihokak
1. Javier Lanzena, 

Lakuntza.
2. Asier Alustizarena, 

altsasu.
3. F Unzillarena, etxarri.

Altsasuko abere onena
• Iñaki perkaz 

Larrearen argi.

Zaldi azienda 
lehiaketako 
sarituak

uhartearrak euskal Festan. artxiboa

uHartE arakil 
Uharten Guk Gureak elkarteak 

antolatu du ospakizuna, hiru-

garren edizioa duena. 2013an bi 

urtean behin antolatzen du el-

karteak ospakizuna. Uharte 

Arakilen euskal kulturari bul-

tzada eman asmoz sortu zen 

festa, eta herrian horretan ari-

tzen direnei aitortza egiteko. 

Bi urtean 
behingo 
ospakizuna, 
Euskal Festa
uharte arakilen goizetik 
gauerdira arteko egitaraua 
prestatu dute 
larunbaterako 

• 11:00 Dianak 
gaitariekin.

• 11:30 Kalejira joaldun, 
erraldoi eta buruhandien 
konpartsa eta 
dantzariekin.

• 12:30 Herriko 
seme-alaben plazan 
dantza-omenaldia.

• 13:30 aizkora apustua: 
gorriti aita-semeak.

• 14:30 Herri bazkaria.
• 16:00 Popi eta zaratrako 

pailazoak.
• 17:00 elizagoien 

ahizpak.
• 19:00 garabatos.
• 20:00 taloak.
• 21:00-24:00 Kapri taldea.

Euskal Festa, 
egitaraua

Espainiako Auzitegi Nazionale-

ko Carmen Lamela epailearen 

aginduz Madrilen preso daude 

Jordi Sanchez (Omnium Cultu-

ral) eta Jordi Cuixart (Biltzar 

Nazional Katalana) astelehenaz 

geroztik. Gure Esku Dagok (GED) 

kartzelaratze horiek gaitzesteko 

euskal herritarrak plazetara 

ateratzera deitu zituen eta mo-

bilizazioarekin bat egin zuten 

hainbat sakandarrek. Irurtzunen, 

Arbizun, Etxarri Aranatzen, 

Bakaikun, Altsasun eta Olatza-

gutian kontzentrazioak egin 

ziren asteartean. Azken horretan 

bukatu baino bost minutu lehe-

nago Guardia Civila agertu eta 

komunikatu gabeko kontzentra-

zioa zenez isunak jartzearekin 

mehatxatu zuen. Bildutakoek 

joatea erabaki zuten. 

Junts eta Gu beti Katalunia-

rekin lelopean egin ziren kon-

tzentrazioak. Astelehenetik pre-

so dauden ANC eta Omniumeko 

presidenteen “lan infinitua ai-

tortu, babesa eman, eta bidega-

bekeria” salatu zuten horrela. 

Akaberan GEDeko ordezkariek 

adierazi zuten Sanchez eta Cui-

xart “herritarren borondateari 

era baketsu eta demokratikoan 

bide emateko lan egiteagatik 

kartzelara eraman dituzte, bal-

dintzarik gabe”. Salatu zutenez, 

“ideia politikoen eta adierazpen 

askatasunaren aurka egiten ari 

da zuzenean Espainiako estatua, 

botere judizialaren bidez eta 

etengabeko beldurraren kanpai-

na eginez”. Gaineratu zutenez, 

“urrutiegi iritsi da. Herritarren 

oinarrizko eskubideei bizkarra 

eman eta gizatasunaren muga 

gainditzeraino”. 

Azpimarratu zutenez, “orain 

Kataluniako independentziaren 

aldeko mobilizazioak eta adie-

razpideak delitu bilakatu nahian 

dabil”.  Hori “oso larria” dela 

nabarmendu zuten eta gaztiga-

tu: “demokrazia batean aukera 

guztiek beren tokia izan behar 

dute eta proiektu politiko guz-

tiek modu baketsuan eta demo-

kratikoan defendatu eta gauza-

tzeko modua izan behar dute, 

salbuespenik gabe”. Katalanek 

“XXI. mendeko kultura politiko 

berriari atea zabaldu” diotela 

azaldu zuten GEDetik, “eta era-

kutsi dute herritarren gehien-

goaren borondatea beste muga-

rik ez duela etorkizun justuago 

batek. Era baketsu eta zibikoan 

egin dute, irribarre batekin 

ahoan”. 

irurtzungo plazan Jordien aldeko elkarretaratzea. aiNHoa irurtzuN

Jordien espetxeratzeak 
salatu zituzten
Gure Esku dagok deituta kataluniako "Jordi sanchezen eta Jordi Cuixarten lan 
infinitua aitortzeko, babesa emateko eta bidegabekeria salatzeko" kalera atera ziren 
hainbat sakandar astearte arratsaldean

sakana
Gure haurren elikadurarekin 

zer? galderari erantzuten saia-

tuko dira asteazkeneko jardu-

naldian. Sakanako Garapen 

Agentziak eta Sakanako Eskola 

Txikiek antolatutako jardunal-

dian tokiko produktuak jatearen 

garrantziaz hitz eginen da; haien 

erabilerak gizartean, ingurume-

nean eta bestelako arloetan duen 

garrantziaz. 

Asteazkenerako haurren eli-

kadurari buruz antolatutako 

jardunaldian hiru hizlarik par-

te hartuko dute: Ana Carmen 

Huarte (Xalok-eko dietista-nu-

trizionista uhartearra), Ainara 

Moreno (Arrea agroekologia 

elkartea) eta Alfredo Hoyuelos 

(Iruñeko Udal Haur Eskoletako 

gerente ihabardarra). Hiruren 

artean Iruñeko Udalak aurrera 

daraman esperientziaren berri 

emanen dute. Sgak Lakuntzan egindako jardunaldia. 

Haur elikadura aztergai izanen 
da jardunaldi batean
Garapen agentziak eta Eskola txikiek antolatu dute 
lakuntzako kultur etxean asteazkenean, 17:30ean

Nazio Batuen Erakundeak 2017. 

urtea Garapenerako Turismo 

Jasangarriaren Nazioarteko Urte 

izendatu zuen, jarduera ekono-

miko hori erantzukizunez bul-

tzatzearen garrantziaz kontzien-

tzia sortu eta sektore turistiko 

jasangarriago bat sustatze alde-

ra. Sakanako Garapen Agentziak 

turismo jasangarriaren inguru-

ko esperientziak ezagutzeko 

jardunaldia antolatu du bigarren 

urtez, Sakanako Plan Estrategi-

koan turismo jasangarriaren 

alde egiten baita. Helburua iba-

rreko turismo eragileei beste 

eskualde batzuetako eredu ja-

sangarrien berri ematea zen. 

Aralarko santutegian egindako 

jardunaldian 25 bat pertsona 

elkartu ziren atzo. Sierra Neva-

dako eta Ebroko deltako espe-

rientziak, turismo arduratsuari 

buruzko web-ataria edo tokiko 

produktuen aldeko apustua az-

tertu zituzten. 

Sakanako turismoko 
eragilendako eredu 
jasangarriak 

Ziordia
Madrilgo Gastronomia Akade-

miak eskualdeko gastronomiaren 

bertuteak zabaltzea du helburu 

2005etik. Sukaldeetan ari diren 

profesionalei aitortza egiteko 

joan den urtean gastronomia 

sariak banatzen hasi ziren, Ma-

drilgo Komunitatearekin batera. 

Bigarren edizioa astelehenean 

izan zen eta Benjamin Urdiainek 

bizi guztian egindako ibilbidea-

gatik saritu zuten. Aurten 30 

urte bete dira  sukaldari zior-

diarrak Michelin gidako hiru 

izar lortu zituena Zalacain jate-

txearendako. Estatuan lortu 

zuen aurrena izan zen.  

Biografia
Urdiain gazte zelarik Donostia-

ra joan zen. Osabek Izkiña ta-

berna zuten eta han hasi zen 

lanean. Donostiako Continental 

hotelean sartzekotan egon zen, 

baina beste bat hartu zuten. Eta 

osaben bidez Iparraldean tokia 

opatu zuen. Miarritzen lehenik 

eta Baionan ondoren. Pauera 

lekualdatu zen. Zortzi urte eman 

zituen batetik bestera. Buelta-

tzeko asmoa zuela, Parisko Pla-

za Athénéen aritu zen 22 hila-

betez. 

Bilboko jatetxe garrantzitsue-

na zen Artaganera bueltatu zen. 

Urte betez saltsen buru izan zen. 

Jatetxeko zuzendariak sukalda-

ri buruarekin eztabaida izan 

ondoren izendatu zuten Urdiain 

sukalde buru. 

Bilbon zela Jesus Oiarbide 

sukaldari altsasuarra berarekin 

harremanetan jarri zen. 10 urte 

zeramatzan Madrilen eta Prin-

cipe de Viana jatetxea zuen han. 

Zalacain jatetxea proiektua zen 

eta hartarako nahi zuen zior-

diarra. Eta hara joan zen 1973ko 

garilean, jatetxea abenduan za-

baltzeko asmoz. Erakarri zuena 

bere lorategiak eta sukalde han-

dia, argi natural zuena. 

Harreman ona izan zuen Oiar-

bide eta haren emazte Txelo 

Apalategirekin. Biak ere Zala-

caingo sukalderaino sartzen 

ziren. Talde ona osatu zuten eta 

trebatzeko, udazkenero, Fran-

tziara jotzen zuten. Han egun 

batzuk ematen zituzten eta hain-

bat ideia berri ekartzen zituzten 

jatetxerako. Madrilen opatzen 

ez zituzten hainbat produktu 

eramaten hasi ziren eta teknikak 

etxekotu zituzten. 1981ean Gas-

tronomia Nazio Saria jaso zuen 

eta 1999an estatuko sukaldariek 

omenaldia egin zioten. 

Benjamin urdiain, sukaldari ziordiarrak saria jaso zuen @reStzaLacaiN

Urdiainen bizi guztiko 
ibilbideari aitortza
Madrilgo erkidegoko gastronomiaren ospakizunean nabarmendu zuten sukaldari 
ziordiarraren ekarpena. Berak kudeatu zuen jatetxeak, Zalacainek, Michelin gidako 
hiru izar eskuratu zituela 30 urte bete zirenean etorri zen aitortza.

irudian, Olaztin montatutako belen maketetako bat duzue. guaixe

Sakandarren lanak beste 
belenzaleen aitortza jaso zuen
Gasteizko kongresuan zeudenak bisitatu zuten 
ostiralean eta iruñeko taldekoak igandean 

olatZaGutia
Estatu guztiko 200 bat belenza-

lek sakandarrek egindako lana 

bertatik bertara ezagutzeko au-

kera izan zuten. Pasa den aste-

ko zubia baliaturik Gasteizen 

estatuko 55. kongresua antolatu 

zen eta gertutasuna baliatuta, 

Sakanako belenzaleen elkartea-

ren lana bertatik bertara eza-

gutzeko aukera baliatu zuten. 

“Lan handia dago hemen, ez da 

harritzekoa ongi gelditzea” izan 

zen bisitarietako batek esan 

ziguna. Beste batek sakandarren 

lanaren kalitatearen aditzea 

bazuen, baina ikusitakoak en-

tzundakoa gainditzen zuela gai-

neratu zuen beste batek. 

Sakanako belenzaleen elkar-

tekoek euren egoitzan dozena 

bat diorama jarri zituzten, San 

Sebastian ermitan beste 10 eta 

Sutegiko gimnasioan 11 arketa 

(jaiotza txiki). Ostiralean kon-

gresuko kideendako zabaldu 

bazuten, domekan publiko guz-

tiarendako egon ziren hiru era-

kusketak. Bi ordu izan ziren eta 

bisita ugari izan zituztelako 

pozik zegoen Felipe Orabengoa. 

Bisitarien artean kongresutik 

bueltan zihoazen Iruñeko belen-

zaleen elkarteko kideak izan 

ziren. 

Ibarreko belenzaleen elkarte-

ko kideak Gasteiza larunbatean 

joan ziren. Han ikusgai jarrita-

ko jaiotzak ikusi eta irudien 

azokan artisauekin azken berri-

kuntzez hizketatu ziren. Bidaiak 

“jendearekin harremanak be-

rritu eta aditzez ezagutzen ge-

nuenekin aurrez aurre egoteko 

aukera izan genuen”, gaineratu 

du Orabengoak. Domekan jaio-

tzak ikusteko aukera izan ez 

zutenek itxaron egin beharko 

dute. Orabengoak egoitzako eta 

ermitako erakusketak abenduan 

berriro ikusgai izanen direla 

jakinarazi zigun.

sakana
Nafarroako Alzheimer gaixoen 

senideen elkarteak, Afanek, he-

rrialdean barna prestakuntza 

tailerrak ematen hasi da. Alzhei-

mer gaitza edo bestelako demen-

tziak dituzten pertsonen zaintzan 

senide, zaintzaile edo interesa 

duen edozeini zuzendutako saioak 

dira. Tailerrek honako izenbu-

rua dute: familiako zaintzailea 

eta estresaren kudeaketa, ur 

azalean mantentzeko baliabideak 

sortzen. Afanen  saio horien 

helburua argia da: zaintza lanak 

luze egiteak ezinbestean sortzen 

duen estresa erregulatzeko ahol-

kuak eta tresnak ematea, egite-

ko horrek zaintzailearen osasu-

na estuasunean jartzen duelako 

eta zaindutako pertsonengan 

negatiboki eragiten duelako. 

Dohainik diren tailer hori Al-

tsasun heldu den asteazkenean 

izanen da, 16:30ean, Josefina 

Arregi klinikan. Azkenik, Etxa-

rri Aranatzen azaroaren 30ean, 

ostegunean izanen da, 16:00etan, 

kultur etxean.

Alzheimer gaixoen zaintzaileen 
estresari aurre egiteko tailerrak
irurtzunen astelehenean izan zen doako tailerra. 
ondoren etorriko dira Etxarrikoa eta altsasukoa.

Josefina arregiko klinikan zaintzaileak lanean. artxiboa

Zein da IATren  helburua?
Parkea errepideetan ongi ibil-

tzea. Eta ikustea arazorik ez 

dutela. Segurtasuna, azken ba-

tean. 

Zeinen ardura da IAT hau antolatzea, 
Nafarroako Gobernuarena edo es-
tatuarena?
Gu Nafarroako Gobernuko In-

dustriatik bidaltzen gaituzte. 

Haiek esandakoa egiten dugu. 

Baina estatuan IAT pasatu beha-

rra dago. 

Zergatik egiten da herrietan eta ez 
IATko estazioetan?
Ibilbideetan ezer ez gertatzeko. 

Edozein katxarro zaharrarekin 

errepideetan ez ibiltzeko, pen-

tsatu genuen herriz herri ibiltzea. 

Jende heldua ere bada, eta ez 

mugitzeko. IAT ibiltari bat du-

gunez, bada, herriz-herri ibili 

eta gutxiena molestatu.  

Sakanan zenbat nekazari ibilgailu 
ikuskatu dituzue?
Sakanan etortzen direnak 750 

inguru izaten dira. Parkea zen-

bat izanen den ez dakit. 

Zer gertatuko litzaioke IAT pasatu 
ez duen gidari hori harrapatzen 
badute?
Isuna. Hori ziur. Istripu bat 

izanez gero arazoak hasten dira; 

aseguruak direla eta bestelakoak. 

Zer ikuskatzen da nekazari ibilgai-
luetan?
Argi izan ditzala, ezkerreko is-

pilua, piruloa, direkzioan lasaie-

ra ez dezala izan eta balaztak. 

Gurdiari erreparatzen diozue?
Bai, gurdiari gauza bera: argiak 

izan ditzala, matrikula, eskuko 

frenoa eta ez badu ziria jarri, 

iraulkia, balaztak eta gurpilak. 

Eta motorretan?
Argiak, trukatuta ez dagoela 

ikustea, soinu mugako dezibe-

lioak ez dituela pasatzen, balaz-

tak eta lasaiera ez dezala izan. 

Denbora asko behar da IAT pasa-
tzeko?
Denbora itxaron behar dute. 

Normalean traktorea ongi ba-

dago, erraz pasatzen da. Baina 

gauzekin hasten bada, ba ongi 

azaldu behar da nola konpondu 

eta hori guztia. 

IAT egitera etorri eta pasatzen ez 
duen ibilgailuen kasuan zer gerta-
tzen da?
Gertatzen da. Konpondu egin 

behar du. Beste egun apropos 

batean etortzen gara. Bezperan 

hots egiten diegu eta ea konpon-

du duen ikusten dugu. Ez du 

beste herriren batera joaten 

ibili beharrik. Etxean ikusten 

dugu. 

Kosturik badu?
Behin ordainduta, bigarren aldia 

ez da ordaintzen. 

Zer nolako nekazari ibilgailu parkea 
dugu Sakanan?
Denetarik dago. Batzuk bara-

tzean ibiltzen dute. Ez dute urte 

guztian ukitzen. Nahiko zaha-

rrak, baina ez dute ukitzen. Gero 

ukuilu handi horiek nahiko be-

rria dute. Eta beste batzuk oso 

xaharrak, denetarik dago. 

Horrek esan nahi du?
Kristoren desberdintasuna da-

goela. % 40k edo baratzean ibil-

tzeko edo egurra ekartzeko iza-

nen du, urtean behin ibiltzen 

duena. Beste horiek egunero 

ibiltzen dutenak, edo ukuiluan 

gelditu gabe. 

Gaur despeditzen duzue Sakanako 
lana. Zer moduz?
Urtero bezala. Badago jendea 

nahiko zaintzen duena. Ez du 

asko ibiltzen. Orduan zaintzen 

du eta nahiko erraz pasatzen 

du. Beste batzuk, berriz, asko 

ibiltzen dute eta beti presaka 

ibiltzen direnak dena ongi jar-

tzen, gutxienez, azterketa pasa-

tzeko. 

2018ko lastailean bueltatuko za-
rete. Bitartean aholkuren bat gida-
riei?
Kontuz ibiltzeko. Eta kasu egi-

teko makinaria. 

Koldo Perkaz, atzean azterketa pasatzeko zain dauden ibilgailuak dituela.

750 traktorek pasa dute 
azterketa teknikoa
KOlDO PERKAZ iat lanGilEa
urtero bezala, lastailean, ziklomotorren eta nekazaritzarako ibilgailuen azterketa 
teknikoa egiten da. Zeregin horretan aritu da sakanan elkarrizketatua

Bizi-segurtasuna, zure 
ardura, guztiona 
jardunaldian trafiko 
istripuen prebentzioaz 
ariko dira. Sorospenak, 
biktimen lekukotzak eta 
simuladoreak eta beste 
izanen dira, astelehenean, 
17:30etik 19:00etara, 
altsasuko iortian, doan. 

Saioa errepide 
segurtasunaz

Altsasuko Gazteria Zerbitzuak 

Intxostiapunta gazte guneko 

denboraldi berria mustu du da-

goeneko. Gaztetxo eta gazteei 

zuzendutako udal azpiegitura 

bertatik bertara ezagutzeko au-

kera izanen dute gurasoek, izan 

ere, ate irekien jardunaldia an-

tolatu du Gazteria Zerbitzuak. 

Domekan, 18:00etan. Familia 

guztiak gonbidatuta daude.

Intxostiapunta gazte 
gunean ate irekien 
jardunaldia etzi

“Lana eta bizitzaren prekariza-

zioari” aurre egiteko eta langi-

leriaren kontzientzia pizteko eta 

mobilizazioa sustatzeko LABek 

herriz herriko ekimen ibiltaria 

antolatu du. Herenegun Altsa-

sura iritsi zen. LABek bizitzaren 

sostengarritasuna erdigunean 

jarriko duen eredua eraiki nahi 

du. Horretarako, langile klasea 

osatzen duten kolektiboei pro-

posamen zehatzak aurkeztu diz-

kie. LABek bere delegatuak 

elkartu eta ekintza sindikaleko 

tailerrean parte hartu zuten. . 

Arratsaldean, berriz, LABek 

informazio gunea jarri eta pre-

karietatearen kontrako eskola 

antolatu zuen gazte mugimen-

duarekin batera.

LABen prekarietateari 
aurre egiteko 
ekimena Sakanan

Nafarroako Gobernuak herrial-

deko 25 udali diru-laguntza eman 

die Udal Ondare eta Eskubideen 

Inbentarioa eta Udal Zoru On-

dare Inbentario Berezitua egi-

teko. Guztira 73.944,53 euro ba-

natu ditu. Irurtzungo Udalak 

l2.095,72 euro bideratuko ditu 

eta 1.047,86 gobernuak emanen 

dizkio. Ergoienako Udalak in-

bentariorako 6.231,5 euro jarri-

ko ditu eta foru administrazioak 

erdia, 3.115,75, emanen ditu. 

Inbentarioan jasoak geldituko 

dira eraikinak, errege-eskubi-

deak, altzari historiko, artistiko 

edo garestiak, balio higiezinak, 

kredituak, udal taldearen esku-

bide pertsonalak, ibilgailuak eta 

itzuli daitezkeen ondasunak. 

Udal Ondare eta 
Eskubideen 
Inbentarioa egitera

artxuetako antenak. 

uHartE arakil
Gobernuaren Lurralde eta Pai-

saia Zerbitzuak ingurumen uki-

penetarako baimena eman du 

zuntz-optikoko linea jartzeko. 

Uharte pareko kanalizazio-kutxa 

batetik Artxueta gaineko komu-

nikazio zentroraino. Egun ko-

munikazio zentro horrek irrati

-loturako antenak ditu datuak 

transmititzeko eta hartzeko 

bitarteko bakar gisa. Hotzak 

kalte egiten dio funtzionamen-

duari, eta aldi baterako matxu-

rak eragiten ditu. Zuntz-optiko-

ko linea jarrita saihestuko da 

datuak distantzia handian bida-

li eta jasotzea irrati-loturen bi-

dez.

Sakanako Autobian (A-10) ka-

bleak pasatzeko kanalizazioa 

dago eta etorkizunean zuntz-op-

tikoa handik pasatuko da. Beraz, 

kanalizazioko kutxa bateko lo-

tunetik abiatuta, zuntz-optiko 

kablea Aralarko santutegira 

igotzen den argindar linearen 

oinarri batera eramanen da (1.512 

metro). Gero, handik gora aire-

ko linea izanen da (2.890 metro). 

Santutegitik komunikazioen 

zentroraino lurpeko linea izanen 

da (919 metro), egungo kanali-

zazioa erabiliz. Santutegi ondoan 

bakarrik eginen da kanalizazio 

berria, 12 metro luze. Nafarroa-

ko Gobernuaren erabakiari he-

legitea jartzeko aukera dago.

Zuntz-optikoa 
Artxuetako 
antenetaraino 
iritsiko da
sakanako autobiako 
(a-10) kanalizazio-kutxa 
batetik artxueta puntara  
eramanen dute kablea 

HiriBErri
Akabera arte misiolari. Lelo 

hori aukeratu dute bihar eginen 

den beatifikazio elizkizunerako. 

1936an, Gerra Zibilean erailda-

ko 109 misiolari klaretar beati-

fikatuko dituzte. Haien artean 

dago Julian Villanueva Olza 

hiriberriarra. Beatifikazio me-

zaren buru Angelo Amato kar-

dinala izanen da, Santuen Kau-

setarako Kongregazioko prefek-

tua. Baina programa bezperan, 

gaur, hasiko da, 19:00etan eginen 

den otoitz-gaubeilarekin. Misio-

lari klaretarren ordenako buru  

Mathew Vattamattamek zuzen-

duko du. Biharko meza 10:00etan 

izanen da eta, hura bukatuta, 

14:00etan, adiskidantza bazkaria 

izanen da martirien senideen-

dako eta klaretarrendako. Es-

ker-emate eukaristiarekin des-

pedituko da beatifikazioen pro-

grama, igandean, 11:00etan. Juan 

Jose Olmella kardinala buru 

izanen da. 

1948an hasi zen klaretar horien 

beatifikazio prozesu hori, Fran-

tzisko aita santuak joan den 

urteko abenduaren 22an onartu 

zuena. Beatifikatuko dituztene-

tako 102 Katalunian hil zituzten, 

horregatik aukeratu dute Bar-

tzelona ospakizunerako. Aurre-

tik Gerra Zibilean eraildako 

beste hiru gizonezko sakandar 

beatifikatu dituzte: Bernardino 

Irurzun Otermin domingotar 

fraide egiarretarra 2007ko las-

tailaren 28an eta Saturnino Pas-

cual Jaunsaras Zabaleta irur-

tzundarra eta Lorenzo Lizasoain 

Lizaso irintarra fraide maristak 

2013ko lastailaren 13an.  

Biografia
Julian Villanueva Olza 1869ko 

irailaren 11n jaio zen Hiriberri 

Arakilen. Mikaelaren eta Ma-

rianoren (nekazariak) semea 

jaio zen egun berean eraman 

zuten San Martin elizara bataia-

tzera. Sendotza edo konfirmazioa 

Jose Oliver y Hurtado gotzainak 

eman zion 1878 agorrilaren 27an. 

1897eko apirilaren hasieran, 28 

urterekin, Cerverako nobizio-e-

txean sartu zen. Abitu-hartzea 

apiril hartako 19an egin zuen. 

Probaldiko urte betea egitean 

zin-hitzak esan zituen, 1898ko 

apirilaren 11n, Pazkoako biga-

rren egunean. 

Lanerako gaitasuna zuen, kon-

fiantzazkoa, oso espirituala, 

mortifikatua eta txantxazalea. 

Nahikoa eskolatzea bazuen. Cer-

veran sukaldari izan zen. 1900 

urte hasieran Txileko hiriburuan 

zen, Santiagon. Bost urte han 

egin eta Antofagastara bidali 

zuten, Txile iparraldeko kostal-

deko hiri batera. 1911n Valpa-

raisora (Txile erdialdeko kos-

taldean) destinatu zuten eta 

handik Curicora (Satiagotik 

hegoalderako barnealdeko hiria). 

Ameriketatik 1921ean buelta-

tu zen, Cerverara. Hiru urte han 

eman ondoren Vic-era lekual-

datu zuten. Hiru urte egon on-

doren Solsonako klaretarren 

komunitatera bidali zuten. 1931n 

Vicen zen, eta 1932an Solsonan. 

Azken destinua izan zuen hura 

eta zapatari ardura izan zuen 

klaretarren etxea itxi zuten arte. 

1936ko garilaren 21eko arra-

tsean etxetik kanporatu zituzten 

eta Ramon Viladrichen Viladot 

mansiara joan zen, Birchsen, 

hango kaperan babestu ziren 

beste klaretar batzuk ere. Egu-

nero mezara joan eta jauna har-

tzen zuen. Arrosarioaren zati 

batzuk errezatzen zituen eta 

taldean egiten zuenean belau-

niko egiten zuen. Komunitateak 

ezarritako errukizko aktoak 

egiten zituen beste misiolariekin 

batera. Debozio partikularrak 

egiten zituen ere. Haien atzetik 

zebiltzanak masoneriaren eta 

komunismoaren presiopean ari 

ziren elizaren etsaitzat zituen. 

Erretiro egun batean martiritzaz 

hitz egin zuen. Halakorik izanez 

gero Jaunak modu bereziren 

batean lagunduko zuela zioen 

Villanuevak. Ez zen heriotzaren 

beldur. 

Masian zela, garbiketan, egu-

rra mozten eta larrainean la-

guntzen aritu zen. Miliziakoek 

Birchseko masietan bisitak egin 

zituzten. Agorrila erdialdean 

hiruzpalau milizianok kaperako 

aldarea eta irudiak suntsitu 

zituzten. Larrainetik pasatu zi-

renean han zen Villanueva bes-

te lauzpabost ikaslerekin. Azken 

horiei zein ziren galdetu zieten 

eta eultzia egiten ari zirela eran-

tzun zuten. Villanuevak erlijio

-gizona eta nafarra zela erantzun 

zien. Gertaera horren ondoren, 

Villanueva Roteseko masiara 

joan zen. Solsonako komitekoen 

bisita jaso zuten eta misiolariak 

basora ihes egin ahal izan zuten. 

Villanueva gogoz zegoen, baina 

martxan ezin segituz. Juan Co-

dinach nagusiak Viladotera 

bueltatzeko agindu zion. 1936ko 

irailaren 1eko iluntzean iritsi 

zen. Ordu bat beranduago iritsi 

ziren hura atxilotzeko. 

Ihesbiderik ez zuela ikusita, 

ohean sartu eta etxekoek gaixo 

plantak egiteko eskatu zioten. 

Modu txarrean atera zuten etxe-

tik, errepidean atxilotuta zituz-

ten batzuk zein ziren argitzeko 

aitzakiarekin. Bere hobiak zu-

latzeko agindu zioten. Hiltzaileak 

barkatzen zituela esan zuen.

Julian Villanueva Olza klaretarra. utzitaKoa

Villanueva klaretarra 
beatifikatuko dute bihar
Gerra Zibilean fusilatu zuten, 1936ko irailaren 1ean, 66 urte zituela. Bartzelonako 
sagrada Familia elizan beste 108 klaretarrekin batera beatifikatuko dute. Garai 
berean eraildako beste hiru elizgizon sakandar beatifikatu dituzte aurretik

29 UrtErEkIN EgIN 
ZItUEN ZIN-hItZAk. 
21 UrtEZ txILEN 
EgONA, kAtALUNIAN 
ErAIL ZUtEN 

Aurreko urteetan bezala, Ara-

larko santutegitik abesbatzak 

pasako dira lastaileko igandee-

tan. Abesbatzen egitekoa santu-

tegiko meza nagusia edertzea 

izanen da, 12:30ean. Baita haien 

errepertorioaren lagin bat era-

kustea ere. Etzi Iruñeko Spem 

in Alluid abesbatzak hartuko 

du egiteko hori. Eta hilaren 29an 

Erkudengo Ama abesbatzaren 

txanda izanen da. Altsasuko 

koralak elizkizuna baino ordu 

erdi lehenago kontzertua eskai-

niko du, esan bezala, 12:00etan 

hasita. Zikloa azaroaren 12an 

despedituko da. Igande horretan 

Iruñeko Asisko Frantzisko pa-

rrokiako abesbatzaren txanda 

izanen da.

Abesbatzak Aralarko 
santutegiko mezak 
edertzeko

irurtZun
Hallowen euskal festa ote den 

argituko dute Itziar Diez de Ul-

tzurrun antropologo iruindarrak 

eta Josu Ozaita ibarrarrak. Aiz-

pea euskara taldeak antolatuta-

ko hitzaldian euren azalpenak 

Gau Beltza proiekzioarekin la-

gunduko dute. Ameriketako 

Estatu Batuetatik etorritako 

Hallowen ospakizuna gero eta 

gehiago errotzen ari da txikie-

nen artean. 

Domu Santu bezperan ospatzen 

da Hallowen, lastailaren 31n. 

Baina Euskal Herrian Domini-

saindu gauean (azaroaren 1ean) 

egiten omen zen. Arbiak edo 

kuiak hustu, mozorroak jantzi 

eta eske errondak izaten omen 

ziren. Argibideak, hala ere,  hi-

tzaldian emanen dituzte. 

Gaurko hitzaldi-proiekzioa 

Pikuxar euskal txokoak antola-

tu du, Aizpea euskaltzaleen to-

pagunearen, Kultur Kontseilua-

ren eta udalaren laguntzaz. 

Hallowen edo 
gau beltza? 
Erantzuna 
Irurtzunen
Gaur, 18:00etan, kultur 
etxean ospakizun horren 
inguruko argibideak 
emanen dituzte.

Joseba Ezkurdiak ongi hasi du 

Lau t´erdiko final laurdenetako 

ligaxka. Ostiral gauean Altsasun 

jokatutako ligaxkako lehen jar-

dunaldian, Artolari 22 eta 14 

irabazi zion arbizuarrak. 

Sakea izan zen arbizuarraren 

armetako bat. Ezkurdiarendako 

botillero lanak egin zituen Juan 

Martinez de Irujok adierazi zuen 

sakea funtsezkoa izango zela, 

eta horrela izan zen. Ezkurdiak 

berak onartu zuenez, sakea en-

trenatzen ibili da egunotan eta 

nabaritu zitzaion. Hobeto egin 

zituen sakeak, pilota indarrare-

kin atera zitzaion eta partida 

ongi planteatu zuen. Eta akats 

gutxi egin zituen. 

Hala ere, hasieran parez pare 

ibili ziren bi pilotariak. Laura 

eta zortzira berdindu zuten. Bai-

na hortik aurrera Arbizukoa 

gailentzen hasi zen. 7 tanto egin 

zituen segidan. Artolak 18 eta 

13 gerturatzea lortu zuen, baina 

zaleak zutitu zituen tanto bikai-

nei esker, azkenean, 22 eta 14 

irabazi zuen arbizuarrak. “Sakea 

entrenatzen aritu naiz eta emai-

tzak onak izan dira, baina orain-

dik hobetu beharreko gauza asko 

daude” adierazi zuen Ezkurdiak, 

lehen puntua poltsikoan zuela. 

Urrutikoetxea, hurrengo arerioa
Lau t´erdiko final laurdenetako 

ligaxkako 2. jardunaldian Urru-

tikoetxearen kontra aritu behar-

ko du Ezkurdiak. Partida bihar 

jokatuko dute, larunbatean, Bil-

bon, eta material aukeraketa 

Bizkaia pilotalekuan egin zuten, 

ostegun goizean. Partida gogorra 

aurreikusten du katedrak, biak 

irabaztetik baitatoz. Jokoan da-

goen puntua, beraz, urrezkoa. 

ezkurdia eta urrutikoetxea, Buruz Buruko Txapelketako partidan. Bihar Lau t´erdian ariko dira. Jesus garzaron

Ezkurdiak eta Urrutik 
urrezko puntua jokoan
 piLoTa  Joseba Ezkurdiak garaipenarekin ekin zion lau t´erdiko final laurdenetako 
ligaxkari, 22 eta 14 irabazi baitzion artolari, altsasun. Bihar Mikel Urrutikoetxea 
izango du aurkari Bilboko Bizkaia pilotalekuan. Partida lehiatua espero da 

artolarEn 
kontrako partidan 
sakEan hobEkUntza 
nabaritU zitzaion 
EzkUrdiari

Larunbatean euskal festa ospa-

tuko da Uharte Arakilen eta 

herri kirolak bere tokia izango 

du aipatu festan. 

Gorrititarrak dira Uharte Ara-

kilen aizkora zainetan darama-

tzaten herritarrak. Sakanako 

aizkora jaialdietan ez dute hutsik 

eginen. Lehenago, eta, tarteka, 

egun, Gorriti anai beteranoak 

aritzen dira. Eta, geroz eta gehia-

go, haien semeak dira lanean 

dabiltzanak. Bada, bihar, larun-

batean, Gorriti II.aren eta Go-

rriti III.aren arteko apustua 

hartuko du Uhartek. 13:30ean 

hasiko da aizkora apustua, he-

rritarren arreta eta ikusmina 

piztu duena. Zein izango da gai-

lenduko dena? Emaitza, bihar. 

 aizkora  Gorrititarren 
arteko apustua bihar 
Uharte Arakilen

Sakanako Mendizaleak taldekoek 

igandean Pirinioetara joko dute, 

Orhi mendi mitikoa igotzera. 

Autobusa goizeko 6:00etan ate-

rako da Olaztitik eta Sakanan 

barna izena eman duten men-

dizaleak jasoko ditu, Pirinioe-

tara jotzeko. Norbaitek joan nahi 

badu, 639 117 631 telefonora hots 

egin dezake, autobusean tokia 

egonez gero izena emateko. 

 mendia  Sakanako 
Mendizaleak 
igandean Orhira

Final laurdenetako 
ligaxkako 2. jardunaldia

ostiralean:  
olaizola II.a – Victor 
(19:30ean, adarraga.
eTB1)

larunbatean: 
urrutikoetxea – ezkurdia 
(18:00etan, Bilbo. eTB1)

larunbatean: 
Bengoetxea VI.a – elezkano 

(17:00etan, Labrit)

igandean:  
altuna III.a– artola 
(17:00etan, astelena. eTB1)

Lau t´erdiko  
Txapelketa

Urtzi Nazabal 
txapelduna
 piLoTa  Igandean nafarroako 22 
urtez azpiko Buruz Buruko finala 
jokatu zen Labriten. urtzi 
nazabalek (Irurtzun) jantzi zuen 
txapela, oier Canabali (oberena) 18 
eta 9 irabazi eta gero. Hasieran 
oberenakoa aurreratu zen, 0 eta 6, 
baina nazabalek sakea eskuratu 
zuenean, 12 eta 6 aurreratu egin 
zen, 7 tanto sakez eginez. erraz 
irabazi zuen nazabalek (18 eta 9). 

nafarroako pILoTa federazIoa

Primerako eguraldiarekin eta 

milaka zalek sortutako giro apar-

tarekin jokatu zen Sakana Mo-

torsport eskuderiak eta Nafa-

rroako Automobilismo Federa-

zioak larunbatean Olaztin an-

tolatutako 37. Urbasako Igoera. 

Proba Nafarroako Mendi Txa-

pelketarako eta Nafarroako Ju-

nior Mailako Mendi Txapelke-

tarako baliagarria zen, baina 

Urbasak badu zehozer, pilotuak 

gustura etortzen dira, eta, horren 

isla, 105 pilotu zeuden izena 

emanda. Joseba Iraolak eta Pan-

txo Egozkuek lehia oso estua 

izan zuten eta, azkenean, Iraola 

gailendu zen. Sakana Motorsport 

taldeko Garikoitz Flores lakun-

tzarra hirugarrena sailkatu zen, 

zale sakandarren gozamenerako. 

Goizeko 8:00etatik aurrera mu-

gimendua egon zen Olaztin, 

Clinker pareko areto futbol pis-

tan autoek eta pilotuek egiazta-

pen tekniko eta administratiboak 

pasa behar izan zituztelako. 

Ondoren, asistentzia gunera jo 

zuten autoek, igoerarako behar 

bezala prestatzeko. Auto ikus-

garriak zeuden, aurreko urtee-

tan baino hobeagoak, akaso. 

Bitartean, mekaniko eta tekni-

kariek guztia behar bezala pres-

tatzeko lanean zebiltzan. Leho-

rreko gurpilak erabili beharko 

zituztela, hori behintzat argi 

zuten, eguzkiak dir-dir egiten 

baitzuen. Zaleak gustura zebil-

tzan autoen artean, mekanikarien 

jarduna gertutik jarraitzen. 

Iraolaren eta Egozkueren lehia 
estua
Ordu bata t´erditan hasi ziren 

entrenamenduak, baina bereha-

la eten egin behar izan zen pro-

ba, auto bati karterra apurtu 

eta olioa barratu baitzen erre-

pidean. Hura ongi garbitu eta 

berriro ere ekin zitzaion lanari. 

Eta segidan, probako bi mangak 

jokatu ziren, bata bestearen atze-

tik. Zaleek puntako ikuskizunaz 

gozatu zuten, pilotuek euren 

onena eman baitzuten. Joseba 

Iraolak (NAC M20, Norma) eta 

Pantxo Egozkuek (Osella PA 30) 

lehia oso estua izan zuten lehen 

mangan, baina bigarren igoeran 

bizkaitarrak bere autoa ederki 

estutu zuen eta denbora onena 

egin zuen, Urbasako igoerak 

dituen 5,72 km-ak 3 minutu eta 

9 segundotan eginez (3:09.820). 

Balmasedakoak 3 segundo atera 

zizkion Egozkueri (3:12.586). Po-

diuma Garikoitz Flores lakun-

tzarrak osatu zuen (BRC B49). 

Hirugarrena sailkatu zen Saka-

na Motorsporteko gidaria, 11 

segundora (3:20.426). 

Sakandarrak euren mailatan 
bikain
Gainontzeko sakandarrei dago-

kienez, Iban Lopez de Goikoetxea 

olaztiarra 24.a sailkatu zen eta 

bere mailan, Formula Librean, 

hirugarrena izan zen. Etxebe-

rriko Garikoitz Goñi 25.a sartu 

zen eta bere mailan, A2 mailan, 

lehena sailkatu zen. Mikel Men-

dinueta 39.a sartu zen proba 

orokorrean, R mailan hiruga-

rrena, eta Urbasan estreinatzen 

zen Urko Berdud altsasuarra 

47.a sailkatu zen, N mailan bi-

garrena. Bestalde, aipatzekoa      

da 38 auto erretiratu egin zirela, 

Mikel Goya olaztiarra tartean 

(Renault 5 GT Turbo). 

Zaleen eta pilotuen segurta-

suna bermatzea eta Urbasa gar-

bi-garbi mantentzea izan zen 

Sakana Motorsport talde anto-

latzailearen buruhausterik han-

diena, sustuak ekiditeko. Zaleek 

kasu egin zuten eta zehaztutako 

eremuetatik jarraitu zuten pro-

ba. Lan handia egin zuten sa-

kandarrek, halako tamainako 

proba bat antolatzea ez baita 

makala: aseguruak eta baimenak 

lotu, segurtasun eremuak zehaz-

tu, proba aurrera atera ahal 

izateko dirua bildu, lasterketa 

egunean bidegurutzeak eta se-

gurtasun eremuak zaindu, diru 

ekarpenak jaso, epaileak eta 

beste lagundu, bukatzerakoan 

guztia garbi-garbi utzi… Beste 

behin, arrakastatsua izan zen 

Sakanako motor festa.

garikoitz Flores, urbasako portuan gora. 

Urbasa: iraola txapelduna 
eta Flores hirugarrena
 auTomoBiLismoa  Eguraldi zoragarriarekin jokatu zen sakana Motorsportek 
antolatutako proba mitikoa. 105 pilotu zeuden izena emanda, puntako autoak tarteko, 
eta automobilismoaren festaz gozatzera milaka zale hurbildu ziren

EgUraldia lagUn, 
aUto ikUsgarriEk 
Eskainitako 
ikUskizUnaz gozatU 
zUtEn zalEEk

garikoitz Flores, BrC B49 autoa puntuan jarri eta gero.

garikoitz Flores, probako lehen sakandarra. Lakuntzarra 
hirugarrena sailkatu zen scratch edo sailkapen orokorrean. 
asistentzia gunean bere barketa muntatzen topatu genuen. 
2016an hirugarrena izan zen eta aurten postu berbera lortu du. 

autoak ilaran, urbasako igoerari ekiteko prest. 

ikusgarria: 105 auto. auto ikusgarriak zeuden urbasan. 
Lehendabizi auto erdiak igo ziren, gero haiek jaitsi eta beste 
erdiak igo ziren. Horrela, auto guztiek konponketak egiteko tarte 
berbera izan zuten eta zaleendako ikusgarriagoa izan zen proba. 

zaleek pilotuak animatu zituzten. argazkian, iraola txapelduna.

portua bezperatik itxi zuten. Horregatik zale asko portua itxi 
baino lehen igo ziren urbasara, bertan gaua pasa eta goizetik 
urbasako malda eta bihurgunetan toki aproposa hartzeko. sakana 
Motorsportekoak lan itzela egin zuten guztia ongi antolatzeko.

37. Urbasako igoerak utzitakoak

Banakako iratxo Botxa Txapelketako lau finalistak, sariekin. IraTxo

Mikel Ollo Banakako Botxa 
Txapelketako txapelduna
 BoTxa  iratxoko botxategian jokatutako final handian 
Mikel ollok 15 eta 6 irabazi zion Julen iribarreni

Botxa petanka antzeko joko tra-

dizionala da, Irurtzungo Iratxo 

elkarteko botxategian bereziki 

irurtzundarrek eta arakildarrek 

jokatzen dutena. Taldekako eta 

binakako txapelketen ondoren, 

Banakako Iratxo Botxa Txapel-

keta jokatu da. Guztira 16 par-

taide lehiatu dira. A taldean 

Mikel Gelbentzu, Txutxurrin, 

Asensio Galartza, Mikel Arregi 

eta Juanito Maestre; B taldean, 

berriz, Edurne Elustondo, Tere 

Yeregi, Mikel Ollo, Santos Iragi 

eta Gaizka; eta C taldean Mari 

Terez, Mikel Goldarazena, Iban 

Lopez, Julen Iribarren, Iñaki 

Juango eta Tere Otxoa. 

Ligaxka jokatu eta gero, osti-

ralean final laurdenak erabaki 

ziren eta Juanito Maestrek, Mi-

kel Ollok, Asensio Galartzak eta 

Julen Iribarrenek egin zuten 

aurrera. Finalerdietan, berriz, 

Mikel Ollo eta Julen Iribarren 

sailkatu ziren final handirako 

eta Juanito Maestre eta Asensio 

Galartza 3. eta 4. postuko parti-

darako. Lehia horretan Juanito 

Maestre gailendu zen. Final han-

dian ikuskizun bikaina eskaini 

zuten Mikel Ollok eta Julen Iri-

barrenek, eta, azkenean, Ollok 

15 eta 6 irabazi zion. 

Asteburuan Limone Extreme 

Skyrace mendi lasterketa eza-

guna jokatu da Italian, 29 km 

eta 2.540 metroko desnibela duen 

proba ikusgarria, Munduko Ko-

parako puntuagarria, hain zuzen 

ere ISFko Skyrunning Mundu 

Kopako baliagarria zen azken 

proba. Horregatik, mundu mai-

lako korrikalaririk onenak lehia-

tu ziren, Egea, De Gasperi, Gil, 

Bonnet, Nikolov, Cardona, Ku-

pricka, Maiora, Gerardi, Debats, 

Avilés eta beste. 

Guztira 474 korrikalarik lortu 

zuten Limone Extreme Skyrace 

despeditzea. Marco Degasperi 

izan zen txapeldun handia 

(3:07:32), Jan Margarit korrika-

lariari 26 segundo aterata 

(3:07:58). Euskaldunei dagokienez, 

Euskal Selekzioko Ander Inarra 

12.a (3:24:32) eta Aritz Egea 15.a 

(3:28:09) sailkatu ziren. Bestalde, 

Goierri Garaia taldearekin lehia-

tu zen Beñat Katarain Razkin. 

Lakuntzarra 30.a iritsi zen hel-

mugara (3:38:28). “Limone Ex-

treme probako 15. kilometroan 

adar batekin estrapuz egin eta 

probako bigarren tarte guztia 

hankako minarekin egin behar 

izan nuen. Hobe aritu beharre-

koa nintzen, baina pozik nago 

emaitzarekin eta, batez ere, bi-

zipenekin” adierazi digu korri-

kalari lakuntzarrak. 

Iñaki Gonzalez, BUTS osatu 
duen sakandar bakarra
Urriaren 6tik 7ra Basque Ultra 

Trail Series (BUTS) 2017ko 4. 

eta azken etapa jokatu zen, Do-

nostia-Bilbo (140 km, 8.000 me-

troko desnibel +). Aurreko astean 

aipatu genuenez, Patxi Rubio 

irurtzundarra 23.a sartu zen 

(22:28:52). Bada, Iñaki Gonzalez 

sakandarrak ere lasterketa osa-

tzea lortu zuen eta 62.a sailkatu 

zen (28:08:59). 

Patxi Rodriguezek ere irteera 

hartu zuen, baina Landaderrea-

ko kontrola gainditu eta gero 

(21:23:49), proba utzi behar izan 

zuen. BUTSeko aurreko hiru 

etapak eginak zituen Rodrigue-

zek, baina, tamalez, azkena ezin 

izan zuen osatu. Aldiz, Iñaki 

Gonzalez BUTS-eko lau etapak 

egitea lortu duen sakandar ba-

karra dugu.

katarainek denboraldi bikaina egin du. Bihar Leireko Trailean ariko da. uTzITakoa

beñat katarain limone 
Extreme ospetsuan
 mendi LasTerkeTak  29 km eta 2.540 metroko desnibela zuen italiako proba 474 
korrikalarik osatu zuten eta lakuntzarra 30. postuan sailkatu zen. Bestalde, iñaki 
Gonzalez izan da BUts serieko lau probak despeditu dituen sakandar bakarra

nahiz Eta hankako 
minarEkin aritU, 
474 korrikalariEn 
artEan 30.a 
sailkatU zEn

Finalerdiak
J. Maestre 7 – M. ollo 15
a. galartza 8 – J. Iribarren 15

Finalak
3. eta 4. postua: Juanito 

Maestre 12 – asensio 
galartza 11

Finala: Mikel ollo 15 – 
Julen Iribarren 6

Banakako 
Txapelketa

Iñigo Aritza ikastolan euskal 

kirolak sustatzeko lanarekin 

aurrera jarraitzen dute. Herri 

kirolak lantzeaz gain, pilotak 

ere bere txokoa badu ikastolan. 

Horrela, txikienei pilotaren non-

dik norakoak azaltzen urteak 

daramatza Ricardo Lopez de 

Sabandok, eta ikasitakoa prak-

tikan jartzeko Iñigo Aritza ikas-

tolako Pilota Txapelketa anto-

latzen da. Bertan, nahi duten 

ikasleek ematen dute izena. 

LH3-DBH3
Aipatu txapelketan Lehen Hez-

kuntzako 3. mailatik Derrigo-

rrezko Bigarren Hezkuntzako 

3. mailara bitarteko neska-mu-

tilak aritzen dira eta asteburu 

honetan hasiko da txapelketa, 

igandean, 16:00etan, ikastolako 

frontoian.  

Igandero jokatuko dira parti-

dak, ikastolako frontoian. Final 

handiak, aldiz, abenduaren 10ean 

erabakiko dira, Burunda pilo-

talekuan. aurreko urteko iñigo aritza ikastolako pilota txapelketako irudia.

iñigo aritza ikastolako 
pilota txapelketa abian
 piLoTa  igandean, 16:00etan, ikastolako pilotalekuan jokatuko da ikastolak 
txapelketako lehen jardunaldia: lHko 3. mailatik DBHko 3. mailara bitarteko 
neska-mutikoak lehiatuko dira. Finala abenduaren 10ean jokatuko da

Ostiralean Osasuna Magnak 

Gran Canaria taldea hartu zuen 

Anaitasunan. Partida hasieratik 

argi eta garbi geratu zen Osa-

suna Magna taldearen nagusi-

tasuna. Bigarren minuturako 

hasi zen gol festa: Aracak eta 

Martelek gola sartu zuten, eta 

nahiz eta Gran Canariak 12. 

minutuan gola sartu, handik 

minutu batera Eseverrik hiru-

garrena egin zuen. Bigarren 

zatian gol aukerak bata bestea-

ren atzetik izan zituen Osasuna 

Magnak. 6 minutuko tartean 3 

gol sartu zituzten Araçak, Usi-

nek eta Alvaritok. Bigarren gola 

lortu zuen Gran Canariak, bai-

na Usinek Osasuna Magnaren 

zazpigarrena sartzea lortu zuen 

eta horrela despeditu zen lehia. 

Sailkapenean hirugarrenak
Imanol Arregi oso kontentu ze-

goen. “Aste batean ligako bi 

partidetan sei puntu batzea eta 

Errege Kopan aurrera egitea 

sekulakoa da. Orain, errekupe-

ratu eta hurrengo partidan pen-

tsatu beharra dugu, Cartagena-

ren kontrako lehia konplikatua 

izango baita” adierazi zuen. 

Sailkapen orokorrean Bartze-

lona da liderra (15 puntu). Osa-

suna Magna hirugarrena da (13 

puntu). Gaur, ostiralean, 6 pun-

turekin sailkapenean 9.a den 

Plast. Romero Cartagena taldea 

izango du aurkari talde berdeak, 

21:15ean, Murtzian. osasuna magnako jokalariak. xoTa

Ligako sailkapenan hirugarrena 
da Osasuna Magna
 areTo FuTBoLa  Gran Canaria menpean hartu eta gero 
(7 eta 2), Cartagena izango du aurkari asteburuan 

PrEFErEntE Maila
EMaiTzak

Lagun artea - Lagunak 1-2
etxarri aranatz - san andres 3-0

SaiLkapENa
1. Lagunak 12
11. Lagun artea  5
15. etxarri aranatz  3

parTidUak

LarunBaTean

16:00 san andres - Lagun artea 
Merkatondoan

Igandean

16:30 san Jorge - etxarri a. San Jorgen

Lakuntzan, Lagunak taldea zen faboritoa, 
baina etxekoak izan ziren gol aukera 
argienak izan zituztenak. Hala ere, 
Lagunak taldeko Migel diazek sartu zuen 
lehen gola. Bigarren zatian, Lagun 
arteako daniel ramosek berdintzea lortu 
zuen, eta handik gutxira bigarren txartel 
horia ikusi zuen eta arbitroak 
aldageletara bidali zuen. Jokalari bat 
gutxiagorekin, Lagun arteak eutsi zuen, 
baina partida horrela bukatuko zela 
zirudienean, Barañaingo taldeko Iriartek 
garaipenaren gola sartu zuen 87. 
minutuan. 

Bestalde, etxarri aranazko zaleak 
pozik geratu ziren, etxarrik denboraldiko 
lehen garaipena lortu zuelako. 
arratibelek etxarriarren lehen gola sartu 
zuen, agirrek bigarrena, eta, bukaera 
aldera, floresek hirugarrena. urre 
zaporeko lehen hiru puntuak dastatu 
zituzten, beraz, etxarri aranatzen. 

Bestalde, ostegunean IMQ kopako 
final hamaseirenak jokatu ziren. 
doneztebek 4 eta 0 irabazi zion Lagun 
arteari eta lakuntzarrak kopatik kanpo 
geratu dira. 

ErrEGional Maila
EMaiTzak

altsasu - san Ignazio 3-4
altsasu - aurrera 4-0

SaiLkapENa
1. Lagunak B 10
3. altsasu 9

parTidUak

Igandean

12:00 salesianos - altsasu Amigón

Larunbatean, hasieratik dominatu zuen 
altsasuk, baina leitzarren atean baloia 
sartzea kosta egin zen. 62. minutuan 
aldeko penalti bat huts egin zuen 
altsasuk, baina handik gutxira, 69. 
minutuan, Montoyak markagailua mustu 
zuen. 73. minutuan bigarrena sartu zuen 
Lizarragak, 76.ean Lobok hirugarrena 
egin zuen eta 80.ean Lizarragak 
laugarrena eta azkena. Bestalde, 
aipatzekoa da ostegunean san Ignaziok 
eta altsasuk atzeratutako partida jokatu 
zutela  eta 3 eta 4 irabazi zuen altsasuk. 

Igandean, 16:00etan, 
ikastolako frontoian

lh3: 
urko / Harri
aratz / Ioar

lh4:
Inhar / asier
Mikel / alejandro

lh5: 
uxue / siets
Haizea / ainhitze
June / amets

lh6:
patxi / peru

dbh1:
arkaitz / aimar

dbh2:
aritz / aimar
Iker / Jon

dbh3:
ekhi / Joanes

Iñigo Aritza 
ikastolako 
Txapelketa

EMak. ErrEGionala
EMaiTzak

Iruntxiki - altsasu 1-4

SaiLkapENa
1. Berriozar 18
12. altsasu 5

parTidUak

urrIaren 29an

Ordua zehaztu gabe  altsasu - Beti 
kozkor Dantzalekun

emakumezkoen erregional mailako 
altsasuk ligako 6. jardunaldia jokatu 
zuen igandean Beriainen. Iruntxikiren 
kontra garaipen garrantzitsua lortu zuten 
altsasuarrak, 1 eta 4 irabazi baitzuten. 
Beste hiru puntu bildu zituzten zakurako. 
denboraldiari tamaina hartzea kosta egin 
zitzaien hasieran, baina badirudi gauzak 
bideratzen ari direla. asteburu honetan 
ez da jardunaldirik jokatuko, baina 
urriaren 29ko jardunaldian altsasuk Beti 
kozkor hartuko du. Lekunberriko neskak 
15.ak dira, puntu bakarrarekin. 

guaIxe

Navarider day: 800 motor
 moTozikLismoa  navarider day festarekin bat eginez eta eguraldia lagun, 800 motorzale 
atera ziren Iruñetik, 10 motorretako taldeetan banatuta, nafarroan barna 515 kilometroko 
ibilbidea osatzeko asmoarekin. Lehenik Lakuntzako plazan jarri zuten kontrol gunetik pasa 
beharra zuten guztiek. denetariko motorrak, apaingarriak, kaskoak eta beste gertutik ikusteko 
aukera izan zen Lakuntzako plazan, 7:30etik 11:30ak bitartean. 

atzera ere motorrera igo eta hurrengo geltokietara jo zuten motor gidariek: Biana, xabier, 
Izaba eta Iruñea. zentral aretoan antolatutako festan, La Banda del jefe Bigun talde 
sakandarrak rock doinuez bete zuen aretoa, Jokin kale margolari lakuntzarrak koadro bat 
margotzen zuen bitartean. giro bikaina nabarmendu zuten motor gidariek, eta nafarroaren 
edertasuna. Motorrez ibiltzeko gune bikaina omen dugu. 

Altsasuko feriekin batera, la-

runbat goizean 10. Onddo Las-

terketa jokatu zen, Dantzaleku 

Sakanak hainbat babeslerekin 

batera antolatutako lasterketa 

ez lehiakorra. Eguerdian abiatu 

ziren korrikalariak Foru Plaza-

tik, Basoitxitik, San Pedro ze-

laitik eta gertuko paraje zora-

garrietatik barna jokatzen den 

6,5 km-ko proba egiteko, baina 

aurretik, eta bigarren urtez ja-

rraian, Oinezko Onddo Martxa 

abiatu zen. Paraje berberetan 

paseoa egitea zen helburua, ibil-

bide ezberdinarekin, korrikala-

riekin traba ez egiteko. Martxan 

eta korrikan aritu zirenek 5 

euroko ekarpena egin zuten Jo-

sefina Arregi Klinikako Lagunak 

taldearendako, aipatu zentroan 

jarriko den errekuperazio uni-

tate berrira bideratuko dena. 

“Finean gure helburua atle-

tismoa bulkatzea da, emakumee-

na bereziki. Udazkenean orain-

dik ederrago dauden gure para-

je bikainetan korrikaldi polita 

egitea sustatu nahi dugu, goizaz 

disfrutatzea, onddoak ateratzen 

diren eremuetatik pasaz edo 

paseo ederra eginez. Eta, bide 

batez, Josefina Arregi Klinikako 

Lagunak elkartearen jarduna 

laguntzen badugu, are hobeto” 

aipatu zuten Dantzalekukoek. 

369 pertsonek eman zuten ize-

na Onddo Lasterketan eta Oi-

nezko Onddo Martxan. Horiei 

aurretik 38. Eskolarteko Krosean 

aritutako 59 neska-mutikoak 

gehituta, guztira 428 parte-har-

tzaile izan zituen larunbateko  

proba ez lehiakorrak. 

altsasuko feriak hasteko modu bikaina izan zen, askorendako, onddo lasterketa. 

onddo artean, paseo eta 
korrikaldi bikaina
 aTLeTismoa  38. Eskolarteko krosean 59 neska-mutikok hartu zuten parte eta 
oinezko onddo Martxan eta onddo lasterketan, berriz, 369 pertsonek. Bildutakoa 
Josefina arregi klinikaren lagunak elkarteari eman zion antolakuntzak

parte-hartzaile gehienak emakumeak izan ziren. 

Eguraldi ederra. Larunbatean eguraldi zoragarria egin zuen. 
Horrela, berez ederra den ibilbidea are zoragarriagoa izan zen. 
Ikusgarri zeuden Basoitxi, san pedro zelai eta ingurune guztiak. 

zapatilak jantzi eta disfrutatzea, hori da helburua. 

105 produktu lote, kamiseta eta 3 onddo saski. onddo 
lasterketako kamiseta jaso zuten parte-hartzaileek. Horretaz gain, 
105 produktu lote eta hiru onddo saski zozketatu ziren. 

Onddo lasterketak utzitakoa

martxa nordikoa. argazkIJaBeaxxx

Martxa nordikoa, ipar martxa 

edo nordic walkinga indar han-

dia hartzen ari da. Kirol honek 

onura nabarmenak ditu osasu-

nerako eta geroz eta jarraitzai-

le gehiago ditu. Horregatik, 

Sakanako Mankomunitateak 

bastoiekin ibiltzen ikasten la-

guntzeko martxa nordikoko 

ikastaroa antolatu zuen biharko, 

urriaren 21erako. Erantzuna 

aurreikusi baino handiagoa izan 

denez, azkenean bi saio eskai-

niko dira: larunbatekoa, goizeko 

10:00etatik 13:00ak arte, Altsasun, 

eta igandean, ordu berean. Mo-

nitoreak Gorka Garcia eta Gema 

Urdaniz izango dira. 

Onurak handiak dira: sistema 

linfatikoa aktibatzen du, gure 

defentsak indartzen ditu, gor-

putza tonifikatu, burua erlaxatu 

eta estres eta antsietateari aurre 

egiten dio, besteak beste. Horre-

taz gain, korrika egiten baino 

kaloria gehiago erretzen dira 

eta oinez ibiltzea baino osasun-

tsuagoa da, sistema kardiobas-

kularra eta biriketako gaitasu-

na lantzen laguntzen du, hezurrak 

sendotzen ditu artikulazioak 

mindu gabe eta orkatila, belaun 

eta bizkarrari ez die kalte egiten. 

Eta mugimenduen sinkroniza-

zioak garuneko bi hemisferioen 

arteko konexio berriak sortzen 

laguntzen du.

Martxa 
nordikoko bi 
ikastaro 
Sakanan
 marTxa nordikoa  Bihar 
antolatutako ikastaroari 
igandekoa gehitu behar 
izan dio Mank-ek

Asteburu honetan hasiko dira 

2017/2018ko Sakanako Futbol 

eta Areto Futbol Topaketak, 

Sakanako Mankomunitateak 

Sakanako futbol taldeen lagun-

tzarekin batera antolatuta. Bi 

mailatan jokatuko dira, kimuen 

mailan eta benjaminen mailan. 

Kimuak asteburu honetan ha-

siko dira eta benjaminak, aldiz, 

hurrengo asteburuan. 

Sakanako Futbol 8 Topaketen 

helburua txikienengan futbola 

eta areto futbola sustatzea da, 

kirola egiteaz gozatzea. Ez da 

lehiakortasuna sustatu nahi eta 

horregatik ez da inolako sailka-

penarik egiten. 

Kimuetan sei talde
Kimuen mailan asteburu hone-

tan lehenengo joanaldiko 1. jar-

dunaldia jokatuko da, Etxarri 

Aranatzen. Sei talde lehiatuko 

dira: Olaztiko Sutegi, Altsasuko 

Kaixo eta Tipi Tapa, Urdiain, 

Etxarri Aranatz eta Lakuntzako 

Lagun Artea. Partidak Etxarri 

Aranatzen, Dantzalekun, Lakun-

tzan, Urdiainen eta Olaztin jo-

katuko dituzte. Jakina denez, 

topaketa hauetan futbola eta 

areto futbola tartekatzen dituz-

te. Azaroaren 19ra bitartean 

futbolean ariko dira, abenduaren 

3an areto futbolean, eta bigarren 

joanaldian, abenduaren 17tik 

aurrera, futbolari ekingo diote. 

Txapelketa maiatzaren 6an des-

pedituko da. 

Benjaminetan 9 talde, urriaren 
29tik aurrera
Bestalde, aipatzekoa da, txikia-

goek, benjaminek, urriaren 29an 

ekingo diotela Sakanako Benja-

min Mailako Areto Futbol eta 

Futbol 8 Topaketei. Partidak 

Dantzalekun, Uharte Arakilen, 

Lakuntzan, Etxarri Aranatzen 

eta Ziordian jokatuko dituzte. 

Ondoko taldeak lehiatuko dira: 

Sutegi, Altsasuko Mediolanum, 

Txartel eta Seguros Sayas, Etxa-

rri Aranatz 1 eta Etxarri Aranatz 

A, Lakuntzako Lagun Artea, 

Uharte Arakilgo Aralar Mendi 

eta Betelu. 

asteburu honetan hasiko dira Futbol 8 eta areto Futbol Topaketekin. guaIxe

sakanako Futbol 8 
topaketak etzi martxan
 FuTBoLa / areTo FuTBoLa  kimuen mailakoek asteburu honetan ekingo diete sakanako 
Mankomunitateak antolatutako sakanako Futbol 8 eta areto Futbol topaketei eta 
benjamin mailakoek, aldiz, urriaren 29an

kimuen mailako 1. 
jardunaldia, igandean, 
etxarri aranatzen.

kimuak. 1. jardunaldia
• 10:00 urdiain - Tipi Tapa
• 11:15 sutegi – kaixo
• 12:30 Lagun artea – 

etxarri aranatz

Futbol 8 
Topaketak

Altsasuko pilotazaleek, kirol 

talde eta elkarteek eta partiku-

larrek Altsasuko udalari pilota 

jokoa sustatzeko eskabidea egin 

nahi diote. Eskabidea sendoagoa 

izateko, sinadura bilketa egiten 

ari dira. Sinadura bilketako 

eskarian jasotzen denez, “gure 

atsekaberako, herriko gazteek 

eta haurrek euskal pilotan ari-

tzeko toki publiko dohain eta 

irekiak ez daude”. Lehen, Altsa-

sun, gainontzeko herrietan be-

zala, elizako portikoko paretetan, 

ondoko paretetan, plazako fron-

toian, Burunda frontoian –goizez 

eta arratsaldez zabalik egoten 

zen– eta hainbat tokitan jokatzen 

zen. Egun, asko itxita daude. 

Frontball paretak jaso
Egun, pilotan Frontball moda-

litatea zabaltzen ari dela azaldu 

dute Altsasuko Udalari eskaria 

egin nahi diotenak. Pareta ba-

karrean jokatzen da, txapa edo 

marra horizontal bat margotua 

duena, aintzinako frontoiak be-

zala, esku huska. Udan Front-

balleko Munduko Txapelketa 

jokatu zen eta badirudi aipatu 

modalitatea gora doala. Auritzen, 

esaterako, irailaren 2an Front-

ball pareta mustu zuten. 

Horregatik, Altsasuko Udala-

ri eskatu nahi diote Frontball 

pareta edo kantxak jartzea, edo, 

ahal bada, mini-frontoiak, gaz-

teengan pilota sustatzeko. Dio-

tenez, pareta hauen beste aldea 

rokodromoa egiteko probestu 

ahalko litzateke. 

Tradizio pilotazalea 
berreskuratzea
Euren ustez Altsasun frontball 

paretak jasotzeko toki aproposak 

daude, esaterako, Otadiko Kris-

to Deuna ermitaren eta Txioka 

ikastolaren aurrea, Zelandiko 

eskoletako patioa, Txirinbulo 

Haur Eskolakoa, Institutuko 

patioa… “Altsasuko Udalak bes-

te lehentasunak dituela jakitun 

gara, baina uste dugu gure jokoa 

den pilota sustatzea urgentziaz-

koa dela, halako instalaziorik 

gabe zaletasunak desagertzera 

joko duelako. Ez gaitu inolako 

interes pertsonalik mugitzen; 

gure tradizio pilotazalea berres-

kuratu nahi dugu” azpimarratu 

dute sinadura bilketa egiten ari 

diren altsasuarrak. 

Sinadura bilketa Udalari pilota 
sustatzea eskatzeko
 piLoTa   altsasun frontball kantxak jasotzea eskatuko 
dute, gaztetxoen artean euskal pilota sustatzeko

pilota partida, Burunda pilotalekuan. 

Onintze eta Alfredo
Zorionaaaaak!! 
Daukazuen gogo 
horrekin Alavesa 
animatzen jarraitu, 
baita ama eta Beñaten 
gainetik ere! 
Muxuuuuu!! Amatxo 
eta Beñat. 

zorion agurrak

Izadi
Zorionak bihotza.
Jaso itzazu 11 muxu 
goxo zure egunian eta 
ondo pasa!
Etxekoen partez

ostirala 20
AltsAsu Amiantoak 
kaltetutakoen biktimen 
Nafarroako elkartearen bilera.
17:00etan, Gure Etxea  
eraikinean. 

IrurtzuN Hallowen, euskal 
festa al da? Galderari 
erantzuna Gau Beltza 
proiekzioa eta Itziar Diez de 
ultzurrun eta Josu Ozaitaren 
hitzaldia. 
18:00etan, kultur etxean. 

EtxArrI ArANAtz Beilatokia 
toki egokian. Nahi izanez gero 
posible da kontzentrazioa.
19:00etan, Kale Nagusiko 7. 
zenbakiaren parean. 

AltsAsu Altsasukoak aske 
kontzentrazioa.
19:00etan, udaletxe parean. 

ArBIzu EtA EtxArrI ArANAtz 
Euskal presoak Euskal Herrira 
kontzentrazioak.
20:00etan, plazan. 

EtxArrI ArANAtz Jainko 
basatia antzezlana eskainiko 
du txalo Produkzioak-ek.
22:00etan, kultur etxean. 

AltsAsu Verano 1993 filmaren 
emanaldia. 
22:00etan, Iortia kultur gunean. 

OlAtzAGutIA reflexiones del 
hombre lengua bakarrizketa 
eskainiko du El sevillak.

22:30ean, kultur etxean. 

larunbata 21
EtxArrI ArANAtz Ispiluari 
begira, haur eta gurasoen  
artean eguneroko  
harremanetan sortzen  
den komunikazio- 
hizkuntzaz hausnartzeko 
saioa.
11:00etatik 13:00etara, kultur 
etxean. 

IrurtzuN Goazen, EtBtik 
antzokira salto egin duen 
ikuskizuna.
18:00etan, kiroldegian. 

AltsAsu #Oinezkorrika 
Nafarroa Oinezeko lekukoa 
lesakatik korrika ekarriko 
dute eta herrian azken 
metroak egingo dituzte, 
plazako ekitaldira. 
18:00etan, San Pedroko bidea 
kalean.

AltsAsu Pizza lehiaketa.
18:00etan, Intxostiapunta gazte 
gunean. 

AltsAsu Ez dok hiru!  
Euskal musikaren benetako 
istoria aurkeztuko du tartean 
teatroak.
19:30ean, Iortia kultur gunean. 

igandea 22  
sAkANA Orhi mendira joanen 
dira sakanako Mendizaleak 
taldekoak. 
06:00etan abiatuko da autobusa, 
Olatzagutiatik.

AltsAsu Hendaiatik  
Donibane lohitzunera joanen 
dira Altsasuko Mendigoizaleak.
07:30ean, egoitzatik. 

AltsAsu Altsasutik Beundeko 
gainera 37 km-ko joan-etorria 
eginen du Barranka  
txirrindulari klubeko 
mendi-bizikleta taldeak. 
09:00etan klubeko bajeratik.  

AltsAsu Gru 3.Mi villano 
favorito filmaren emanaldia.
17:00etan, Iortia kultur gunean. 

OlAtzAGutIA El capitan 
canzoncillos filmaren 
emanaldia.
17:00etan, Iortia kultur gunean. 

AltsAsu tony Erdmann 
filmaren emanaldia.
17:00ean eta 19:40ean, Iortia 
kultur gunean. 

AltsAsu Ate irekien 
jardunaldia gazte gunean.
18:00etan, Intxostiapuntan. 

AltsAsu Verano 1993 filmaren 
emanaldia.
19:30ean, Iortia kultur gunean. 

IrurtzuN las princesas del 
pácifico antzezlana aurkeztuko 
du la Estampida antzerki 
taldeak.
20:00etan, kultur etxean. 

AltsAsu Euskal presoak  
Euskal Herrira kontzentrazioa.
20:00etan, Foru plazan. 

astelehena 23
OlAtzAGutIA Juan luis 
Napalen eta Virginia 
senosiainen beldurrezko 
ipuinak, bideo proiekzioarekin. 
6 urtetik gorakoendako.
17:00etan, liburutegian. 

AltsAsu Bizi-segurtasuna, 
zure ardura, guztiona 
jardunaldian trafiko istripuen 

prebentzioa eta arreta landuko 
dira. 
17:30etik 19:00etara, Iortia kultur 
gunean.

asteazkena 25
AltsAsu Familiako zaintzailea 
eta estresaren kudeaketa, ur 
azalean mantentzeko baliabideak 
sortzen doako tailerra emanen 
du Afan elkarteak.
16:30ean, Josefina Arregi 
klinikan. 

lAkuNtzA Gure haurren 
elikadurarekin zer? 
Jardunaldia antolatu dute 
sakanako Herri Eskolek eta 
sakanako Garapen Agentziak.
17:30ean, kultur etxean. 

osteguna 26
EtxArrI ArANAtz Irakurle 
taldea Alain Forunierre Maules 
handia (Monika Etxeberriak 
itzulia) liburuaz hitz egitera 
elkartuko da.
19:00etan, liburutegian. 

AltsAsu Barry seal filmaren 
emanaldia.
19:00etan, Iortia kultur gunean. 

agenda
EMAIGuzuE zuEN EkItAlDIEN BErrI. gutunak@guaixe.eus

argazkilariaxxxx

AltsAsu
 VI. Altsasuko arte azoka
 Arte Bidek arte garaikideko erakusketa antolatu du.
Lastailaren 13tik 29ra arte astegunetan 18:30etik 21:00etara eta domeketan 
19:00etatik 21:00etara, Iortia kultur gunean.

iragarki sailkatuak
HIGIEZINAK
Nafarroan etxe berri bat 
saltzen da 4.000 metro 
karratuko baratza ba-
tekin.  121.000  euro. Tel 
650 42 89 82.

 OHArrAK
Katalaneko mintzatal-
dea. Katalanez ikasi eta/
edo hitz egiteko interesa 
duzu? Sakanan mintza-
taldea sortu nahi dugu. 
Jarri harremanetan gure-
kin (629 486 123 Moni-
ka-Arbizu)

Otaiko ermitaren alde. 
Eraikina konpontzeko diru 
bilketa egiten ari dira. 
Ekarpenak parrokian edo 
herriko banku eta kutxe-
tan zabaldutako kontue-
tan sartu daitezke.

 Enplegarritasuna hobe-
tzeko biterkaritza eta 
aholkularitza zerbitzua. 
Sakanako Enpresarien 
Elkarteak langabeei eta 
lan bila dabiltzanendako 
duen aholkularitza zerbi-
tzua da. Harremanetarako, 
948 468 307 telefonoa.

3MBk kontu korrontea 
zabaldu du Rural kutxan 
eta jendeak han egin di-
tzake ekarpenak 3008 
0093 66 2460985811.

Euskonews ekonomiko-
ki laguntzeko kanpaina. 
Informazio gehiago: www.
euskonews.com/laguntza, 
euskonews@euskonews.
com, 943 32 22 94

Autoenplegurako lagun-
tza. Zure lanpostua sortu 
nahi baduzu Cederna-Ga-
ralurrek honako laguntza 
eskaintzen du: ideia az-
tertzea, proiektua gara-
tzea, enpresa sortzea 
edota martxan dagoen 
jarduera sondotzea. Argi-
bide gehiago: 948 56 70 
10, sakana@cederna.es 
edo sakana.admon@ce-
derna.es

GoiEner Iruñean. Landa-
rek utzitako lekuan, Joa-
quin Beunza, 9 behea, 

Errotxapean, hilabeteko 
lehenengo eta hirugarren 
asteazkenetan, 17:00eta-
tik 19:00etara etor zaitez-
ke informazioa jasotzera, 
zalantzak argitzera, ekar-
penak egitera…

Nicoleren aldeko diru
-bilketa. Garun paralisia 
duen neska olaztiarra 
atzerrian operatzeko diru
-bilketan ekarpena egin 
nahi duenak kontu korron-
te honetan sartu dezake 
dirua: ES33 2100 5365 
2301 0002 9770.

Volkswageneko langi-
leendako deia. Iruñeko 
lantegiak zure elkartasun 
proiektua deialdia biga-
rren urtez aurkeztu du. 
Bocalan Biak Bat funda-
zioak “Lau zango milaka 
irri” programa aurkeztu 
du laguntza deialdi horre-
tara. Proeiktua aurkeztu 
duten Sakanako elkarte 
bakarra dira. Fundaziotik 
Volkswagen-eko langileei 
24 proiektuaren aldeko 
botoa ematera animatu 
dituzte.

Nafarroako Elikagaien 
Bankuaren alde. Diru 
ekarpenak kontu korron-
te hauetan egin daitezke: 
Laboral kutxa 3035 0069 
52 0690024878, Rural 
kutxa 3008 0001 16 
0700279128 eta Caixa 
2 1 0 0  2 1 7 3  8 7 
0200346965

Euskaldun bat euro bat. 
Nafarroako erresumakoa 
izan zen Baigorriko Etxau-
zia gaztelua euskaldunen-
tzat erreskuratu nahi da. 
Nafartarren eta euskaldun 
guztien etxea izan dadin. 
Gure kultura, ekonomia, 
historia eta mugaz gain-
diko harremanak antzina-
razteko gunea bizia. In-
formazioa www.euskal-
dunbateurobat.com

Gazteei jarritako isunak 
ordaintzeko. Euskal pre-
so eta iheslariek aldeko 
abenduaren 30 eki eki-
menean parte hartu zuten 

gazte sakandarrek 6000 
euroko isuna jaso dute. 
Mozal legearen aplikazio 
horri elkartasunetik eran-
tzun kolektiboa emateko 
dinamika martxan jarri 
dute gazteek. Diru ekar-
penak egiteko kontu ko-
rrontea zabaldu dute. 
ES67 3008 0014 2133 
8075 1119

Auzolana Josefina Arre-
gui klinikan. Parte hartu 
nahi dutenek 948 56 38 
50 (klinika) edo 689 03 
51 02 (Patxi) telefonoeta-
ra hots egin dezatela

Josefina Arregui klini-
kako bazkidea izan nahi 
baduzu, urtean 12 € edo 
nahi duzun kopurua eman 
dezakezu. Informazio 
gehiago amigosjosefinaa-
rreguilagunak@gmail.
com edo amigosjosefinaa-
rreguilagunak.blogspot.
com

Helduen Nafarroako 
Euskal kantu Jaialdia. 
Udazkenean izanen da. 
Izena eman nahi duenak 
nafarroakoeuskalkantu@
gmail.com edo amado-
minguez@tafallaikastola.
org e-postara diatzi de-
zake, helduen jaialdirako 
dela adieraziz.

OpAtutAKOAK / 
GALdutAKOAK

GALDUTAKoAK
Altsasuko udaltzain-
goak Altsasun galdu-
tako gauza hauek ditu: 
diru-zorroak, poltsak eta 
nezeserrak: 31. Audifo-
noa: 1. Betaurrekoak eta 
betaurreko-zorroak: 42. 
Euritakoak eta mikilak: 
19. Belatitakoak, kateak, 
eskumuturrekoak, eraz-
tunak, erlojuak eta imi-
taziozko bitxiak: 31. 
Arropak eta oinetakoak: 
48. Bizikletak eta pati-
nak: 10. Beste objetu 
batzuk: 8. Etxeko giltzak 
eta ibilgailuak.

www.iragarkilaburrak.com

948 564 275 

iragarkiak@guaixe.eus

www.guaixe.eus/iragarkiak

• Asteazkeneko 13:00ak arte jasotako 
iragarkiak bakarrik iragarriko ditugu. 

• GuAixek ez du argitaratzen diren 
iragarkien ondorioz sor daitezkeen 

gorabeheren erantzukizunik.
OrdAINtZEKO AtALAK:

• etxebizitza Saldu/errentan. 
• Lokalak Saldu/errentan. 
• irakaskuntza ("partikularrak") eman. 
• Salmentak, erosketak eta trukeak.
• iragarkiak Guaixe paperean eta Guaixe.

eus-en argitaratuko dira.
• Aste batez 3 euro, bi astez 6 euro eta 

hiru astez 8 euro (BeZ barne).
• epea: aste bereko asteazkeneko 

13:00ra arte.

IrAGArkIA JArtzEkO:

urteurrena

etxekoak

Juan Mª  
gamboa azpiroz

 i. urteurrena

 
Gure bihotzetan zaude

Meza hilaren 22an, goizeko 11:00etan, 
Lakuntzako elizan ospatuko da

eskela

guaixe Fundazioko langileak

Belen
apaolaza Zaldua

eñaut Agirrebengoa Apaolaza gure kolaboratzailearen ama

 
une latz hauetan bat egiten dugu

familiaren saminarekin.

InformazIo hau epaItegIetan eta udaletan jasotzen da. agertu 
nahI ez duenak, han jakInarazI dezala..

jaiotzak

· Izaga rubio Ayanz, urriaren 8an Etxarrenen
· Mailen Felipe lakuntza, urriaren 9an Etxarri Aranatzen
· Izar Etxarte Arakama, urriaren 9an Altsasun
· Danel Mendinueta Arakama, urrairen 11n Arbizun
· Ane santiago Martinez, urriaren 12an olaztin

heriotzak

· Maria Josefa Araña leiza, urriaren 14an Arbizun
· Jesus torralba zudaire, urriaren 15ean Altsasun
· Victoriana Aierbe Mendiluze, urriaren 15ean Urdiainen
· Benita Goikoetxea Ollakindia, urriaren 18an Bianan

EskElak jartzEko: 948 56 42 75
edo eskelak@guaixe.eus

 Eskelen tarifak: 50,82 €   / 96,80€ / 130,68 €, prezio hauek BEZa barne 
dute.

  Bazkideek % 10eko deskontua dute.
  Eskelak jasotzeko azken eguna: Osteguna goizeko 11:00ak baino lehen.

Ostirala, 20

Hegoaldeko haizearen 
ondorioz, tenperaturak gora 
egingo du.

Min.

9o
Max.

20o

eGurALdiA ASteBuruAn

larunbata, 29

Iparraldeko haizeak egun 
euritsu eta hotza ekarriko 
digu.

Min.

8o
Max.

14o

Igandea, 30

Berdintsu iragango dugu 
igandea, euria eta hotza 
izango dira nagusiki.

Min.

7o
Max.

13o

Astelehena, 31

Eguraldia leuntzen joango 
da, eguna aurrera joan ahala 
eguzki izpi batzuk agertuz.

Min.

6o
Max.

16o

etxarriko irakurle taldekoak Joxerra Senarrekin. ArtxiboA

Etxarri Aranazko irakurle 
taldeak badu irakurgaia
ikasturteko aurreneko bilkura ostegunean izanen dute, 
19:00ean, liburutegian, Meaules handia liburuaz aritzeko

etxarri aranatz
Hilabete eta erdiro du hitzordua 

jarrita Etxarri Aranazko ira-

kurle taldeak. Bitartean euska-

razko liburu bat irakurri eta 

gero haren inguruan iritziak 

trukatzeko elkartzen dira. Os-

tegunetan elkartzen dira, 

19:00etan, udal liburutegian. 

Aurreneko hitzordua lastailaren 

26rako jarri dute. Alain Four-

nierren Meaules handia liburuak 

sortu dizkien burutazioak eta 

iritziak partekatuko dute. Gai-

nera, irakurleekin batera libu-

ruaren itzultzaile Monika Etxe-

barria itzultzaile arbizuarra 

izanen da. Sasoi bakoitzean 

Sakanako sortzaile batekin ego-

teko joerarekin segitzen dute 

horrela. 

Seitan elkartuko dira irakur-

leak liburuez hizketatzera. Las-

tailaren 26aren ondoren, aben-

duaren 14an (Feminismoa eta 

politikaren eraldaketak, Mari 

Luz Esteban, Susa), ilbeltzaren 

25ean, martxoaren 8an, apirila-

ren 26an eta garagarrilaren 7an. 

Irakurle taldearen bosgarren 

denboraldia da honakoa. 

Liburuaz
Frantziar literaturako obra han-

dia da Fournierren Meaules han-

dia. 18 urteko gazte baten ibile-

rak jasotzen dira liburuan. Fisi-

koki handia da Meaules, eta 

ikaskideen artean ere eragin 

handia du. Etxebarriak itzulper-

naren aurkezpenean esan zuenez, 

"abenturako grina, liderra eta 

bestelako ezaugarriak nerabeen 

artean pertsona bat berezi egiten 

dutena. Egiazko bizipenak aben-

tura edo fantasia bihurtzen ditu". 

Helduaroan sartzear den nera-

bearen abenturak kontatzen dira 

liburuan. Nerabeendako liburu 

gisa saldu izan bada ere itzul-

tzaileak azaldu du helduendako 

gauza interesgarririk baduela.

irurtzun
ETBko Goazen telesailean Ba-

sakabi udalekuko istorioak kon-

tatzen dira. Saioak telebistatik 

antzokira salto egin du eta hura 

ikusteko aukera izanen da Irur-

tzunen bihar. ETBko gazteen-

dako saioko denboraldi berria 

mustu aurretik ekarri du an-

tzezlana Sakanara Aizpeak, Irur-

tzungo euskaltzaleen topaguneak. 

Musikalean gaztetxoen arteko 

maitasuna, umorea eta abentu-

rak ikusiko dira, beti ere, tele-

bistan bezala, kantuz eta dantzez 

hornituta. 

Ikuskizunaren hariari dago-

kionez, udarekin batera Basa-

kabi udalekuak ateak zabalduko 

ditu eta gaztez beteko dira. De-

nak abesteko, dantzan egiteko 

eta ondo pasatzeko prest daude, 

nahiz eta Zuzen zuzendariak 

(Ramon Agirre) bere arau eta 

debekuekin ez dizkien gauzak 

erraztuko. Elene eta Haizea bi-

kiak (Paula eta Aitana Etxebe-

rria) mutil beraz maiteminduko 

dira, udaleko langile den Mike-

lez (Markel Gajate). Hari hasie-

ratik Haizea gustatuko zaio, 

baina gero Elenerekin geratuko 

da eta hortxe hasiko da nahas-

te-borrastea. Bestetik, Markel 

(Asier Burguete) dago; mutil 

alaia eta baldar xamarra dugu, 

eta batez ere tripontzia, istilue-

tan sartuta bukatzen du beti eta 

ondorioz, zigortuta. Gari (Aritz 

Mendiola) da udalekuko mutiko 

gaiztoa, Markel etengabe ziri-

katzen ibiltzen dena.

Emanaldia bitartean Aizpeako 

kideek edariak eta pintxo goxoak 

dastatzeko aukera emanen dute.  

Hasi baino ordu erdi lehenago,  

17:30ean, txokolate-jana. 

Goazen, ETBko pantailatik 
Irurtzungo kiroldegira
larunbatean, 18:00etan. 17:30ean txokolate-jana 
izanen da atarian eta gero bitartean edariak eta pintxoak

goazen, telebistatik antzokira. sAretik

Argazkilariak 
ferian solte
Altsasuko Mendigoizaleak taldeak 
32. aldiz ferietako argazki rallya 
antolatu zuen, Herriz Herri 
txapelketarako baliagarria zen. 
kamera eskutan 39 argazkilari 
aritu ziren feriako irudiak hartzen. 
Haietako bost bat haurren 
mailakoak ziren. Lehiaketara 
aurkeztutako argazkiak azaroaren 
3tik 11ra iortia kultur gunean 
ikusteko aukera izanen da. 

Larunbata da, martxoak 11. 

Sevillako kontzertua ondo 

egon zen atzo, ia erabat betea 

eta soinu ona; aretoko 

teknikariarekin zortea izan 

genuen. Ostegunean, atera 

ginenean, Iruñean hotza 

egiten zuen eta momentu 

honetan kafe bat hartzen nago 

itsasoari begira eta Malagako 

eguzkiaz gozatzen, entzutegia 

noiz irekiko zain, furgoneta 

deskargatzen hasteko. 

Gainontzeko taldekideak 

bertako irrati batean daude 

disko berriaren promozioa 

egiten. Nire agenda 

eguneratzeko probestuko dut 

tartea, urtarriletik disko 

berriaren aurkezpenaren 

birarekin gabiltza eta lanean 

ordena jartzea behar dut.

Bihar, martxoak 12, 

bueltako bidean eten bat 

eginen dugu Valentzian. Atzo 

azken orduan kontzertu bat 

arratsaldez lotu genuen 

bertan; hortaz, gaur ez dugu 

lo gehiegirik eginen eta bihar 

etxera nahiko berandu 

iritsiko gara. Normalean 

goizeko 7:00etarako estudioan 

lanean nago, baina astelehen 

honetan, hiru bolo eta 

hainbeste kilometro egin 

ondoren, 9:00etarako, lehen 

klaserako, iritsiko naizela 

uste dut.

Ikerren WathsApp bat iritsi 

zait. Nire ikasle 

nabarmenena, klasea 

12:00etara atzeratzen duela 

dio. Maider haur eskolatik 

jasotzera joateko aukera 

izanen dut. Bi urte 

dagoeneko….nola pasatzen 

den denbora. Arratsaldean 

klase gehiago eta 20:00etan 

“SKALONADOS” iritsiko da. 

Maiatzan grabatuko dugun 

diskoaren ekoizpenarekin 

hasiko gara. Ska musika 

modan dago, soinu ona dute, 

disko ona eginen dugu.

Martxoak 24, asteartea. 

Asteko normaltasunera 

buelta. Goizeko 7:00etan 

estudioan. Bulego lana dago, 

grabaketa aurrekontu batzuk 

eta urtarriletik lotu gabe 

dagoen konturen bat. 9:00etan 

ikasleak iristen hasten dira, 

goizeko azken orduan 

Ikerrekin asteleheneko klasea 

berreskuratuko dugu. 

Arratsaldean ordu pare bat 

daukat gitarra batzuk grabatu 

eta Alberti Bartzelonara 

bidaltzeko, nirekin Facebook 

bidez harremanetan jarri zen 

kantautorea. Hiru abesti dira, 

egun batzuk daramat hauek 

lantzen eta bilatzen duena 

lortu dudala uste dut. 

Ondoren klase gehiago eta 

20:00etan skari ekinen diogu 

berriz. Alberten olerki 

lasaietatik Skalonadosen 

erritmo frenetikora egokitu 

behar.

Beste Whatsapp bat, 

martxoak 17, ostiralerako 

ordezkapen bat eskatzen 

didate. Kitarra joleak istripu 

bat izan du txirrindularekin 

eta aste parez batez bajan 

egonen da. Gasteizen da eta 

hurrengo egunean nire 

taldearekin Burgosen boloa 

daukat. Oraingoan moldatu 

naiteke, udan gauza hauetara 

iristea zailagoa izanen da. 

Baietz esanen diet.

Asteazkenean eta ostegunean 

klaseak eta Skalonadosen 

aurre-ekoizpenaren hartan 

tarteren bat atera beharko dut 

ostiralekoa prestatzeko.

Taldea iristen da, pozik 

datoz. Viña Rock baieztatu 

digute, badirudi gauzak 

mugitzen doazela. Horrela 

igarotzen dira musikari 

independente moduan nire 

egunak; eguneroko lanaren 

errutina eta asteburuko argi 

eta glamourraren artean, 

hipoteka ordaintzen noa.

Sex and drugs and rock and roll?

bazterretik

RIcARdo ARETA URREsTARAzU

irurtzun
Familia bat. Izeba eta iloba. 

Agustina (Alicia Rodriguez) eta 

Lidia (Belen Ponce de Leon). 

Pobreak eta zakarrak. Bakarrik 

daude. Elkarri diote. Pisu umi-

lean bizi dira. Zorrekin. Euren, 

aldamenekoen eta telebistakoen 

miseriek osatzen dute haien 

unibertsoa. Baina bizitzak menia 

eskaintzen die: itsas-bidaia zo-

ragarria. Sekula eskuratzea pen-

tsatzen ez zutena. Haien ametsa! 

Edo hori uste zuten. 

Agustina zuzena, arina, espon-

taneoa, emotiboa eta dibertiga-

rria da. Beldurrez hilda, mani-

pulazioa eta biktimismora joko 

du ilobari ondoan eusteko. Lidia, 

berriz, hogeita gutxi urte ditu 

eta konplexuz beteta eta segur-

tasun falta ikaragarria du. 

Igandekoa atzean gizarte dra-

ma bat duen komedia da; mise-

ria, gizarte bazterketa, galera, 

bakardadea, hipokrisia, itxura-

keria eta beste hizpide dituena. 

Bufoi garaikidearen lana melo-

dramarekin uztartzen du obrak. 

Eta, horrela, groteskoaren mu-

gan dagoen baina, aldi berean, 

oso gizatiarra den mundu bat 

irudikatzen dute bi aktoreek.

igandean, 20:00etan, kultur etxean.

Galtzaileetan txapeldun diren 
izeba-iloba mundialak
Horixe dira irurtzungo antzerki zikloa itxiko duen Las 
princesas del pácifico antzezlaneko protagonistak

etxarri aranatz
Begoña Bilbao Lejarzegik zu-

zendutako Jainko basatia an-

tzezlanak bi bikoteren istorio 

komiko-tragikoa kontatzen du. 

Bi bikoteak elkartu eginen dira, 

egoera bat zentzuz, giza-legez 

konpondu nahi baitute: baten 

semeak bestea jo du. Edukazio 

handiz abiatutako bilerak bide 

okerra hartuko du eta batzuen 

eta besteen frustrazio eta mise-

riak agerian geldituko dira. 

Bikote bat Anek (Aitziber Gar-

mendia) eta Alexek (Mikel Lo-

sada) osatzen dute. Anek banku 

batean lan egiten du. Emakume 

lasaia dirudi, baketsua, zurru-

tari ematen dion arte. Alex, be-

rriz, arrakasta handiko abokatu 

gaztea da, zintzoa, burlatia, zu-

zena eta mugikorrik izan ezean, 

galduta dabilen horietakoa.

Beste bikotea Xantik (Andoni 

Agirregomezkorta) eta Veroni-

kak (Tessa Andonegi) osatzen 

dute. Gizon lasaia eta emaztea-

ren gonapean bizi dena, bileran 

lehertzen den arte eta bere al-

derdi ilun eta arranguratsuak 

erakutsiko du. Veronika kultu-

ra handiko etxekoandrea, tra-

goekin itxuraldatzen dena. 

gaur, 22:etan etxarri aranazen.

zuzentasunaren atzeko 
frustrazioa eta miseriak
Jainko basatia antzezlana ikusteko aukera izanen da 
gaur, 22:00etan, etxarri aranazko kultur etxean

Migel Anjel Rodriguez, El Sevi-

lla, ezaguna da Mojinos Eskozíos 

rock taldeko buru izateagatik. 

Umore egile gisa telebista eta 

irratiko hainbat saiotan aritu 

da. Filmetan aktore izan da eta 

lau liburu argitaratu ditu. Bai-

na proposamen guztiz desberdin 

batekin heldu da: Reflexiones 

del Hombre Lengua. Publikoa-

rekin bere jakituria partekatu-

ko du; ezgauzak eta garrantzirik 

gabeko pentsamenduen bidez 

erakutsiko du “tontoenak ere 

erlojuak egin ditzakeela”. Beti 

ere, umorez. “Bakarrizketa zu-

zena, gezurrik gabekoa eta iro-

niaz kargatuta" eskainiko die 

ikus-entzuleei. Gaur, 22:30ean, 

Olatzagutiko kultur etxean. 

El Sevilla ezagunaren 
bakarrizketa moduko 
hausnarketa

etxarri aranatz
Bertsolari gazteak bikoteka neur-

tzen dira Bertsokabi-Eugenio 

Arraiza Sariketa berrian. Haren 

azken kanporaketa gaur joka-

tuko da. Saats Karasatorre eta 

Unai Artieda etxarriarrak biko-

tea osatuko dute eta Amaia Eli-

zagoien-Xabat Illarregi eta Saioa 

Alkaiza-Aitor Irastortza biko-

teekin neurtuko dira. Egin beha-

rreko lana honakoa da: ofiziotan 

aritu ziren sei bertsolariak, bi-

naka, bikoteak nahastuz; segi-

dillaren txandan, minutu bate-

ko bina txanda osatu dituzte 

bikoteko kide banak; bertso 

proben tartean tabu jokoa, ‘Bat, 

bi, hiru’ jolasa eta ezkutuko 

pertsonaia asmatzea; bikoteko 

kide banak bakarkako lana egin 

beharko du eta, despeditzeko, 

koplaka ariko dira hiru bikoteak. 

Gaurko saioko irabazleek fi-

nalerako txartela eskuratuko 

dute. Dagoeneko han aritzeko 

prest da Ekain Alegre bertsola-

ri altsasuarra, Joanes Illarregi 

leitzarrarekin bikotea osatzen 

duena. Haiek bigarren kanpo-

raketa irabazi zuten. Finala os-

tegunean jokatuko da, 19:30ean, 

Iruñeko Arrano elkartean. 

Nafarroako Bertsozale Elkar-

teak antolatu du sariketa, Iruñe-

ko Udala eta Euskokultur Fun-

dazioaren laguntzarekin. Nafa-

rroako bertsolari gazteei treba-

tzeko eta jendaurrean kantatze-

ko aukera emateaz aparte, 

Iruñerriko publikoa –bereziki 

gazteak- bertsozaletzeko xedea 

du sariketak, bertsoa hiriburu-

ko eremu informaletara erama-

nez. Era berean, Eugenio Arrai-

za (Iruñea, 1936-2015) zenari 

gorazarre egin nahi zaio.

Bertsokabi-Eugenio Arraiza 
sariketan etxarriarren txanda
Hirugarren eta azken kanporaketa gaur, 20:30ean, 
barañaingo gaztetxean jokatuko da

Saats Karasatorre eta unai artieda. NAfArroAko bertsozALe eLkArteA

etxarri aranatz
Bertsolari Txapelketako azken 

final aurrekoan parte hartu zuen 

Eneko Lazkoz larunbatean. Ha-

rekin batera Maddalen Arzallus, 

Jon Maia, Beñat Lizaso, Xabat 

Galletebeitia eta Etxahun Lekue 

aritu ziren. Lekuek lortu ditu 

puntu gehien, 673. Lazkozen 

saioa gorabeheratsua izan zen, 

behetik gora eginez eta akaberan 

Nafarroako txapelketako maila 

emanez. Entzuleek bere kartze-

lako lana estimatu zuten. 

eneko Lazkoz bertsotan, aldamenean Jon Maia duela. 

Lazkoz gorabeheratsu  
Bertsolari Txapelketa Nagusian
etxarri aranazko bertsolariak beotibar pilotalekuko 
harmailetan babesle talde beroa izan zuen animatzen

altsasu
Tartean Teatroa, Mikel Marti-

nezek eta Patxo Telleriak osa-

tutako arte-bikoteak, hainbat 

antzezlan sortu eta eman ditu 

jendaurrean azken urteetan (Kon-

tenedore baten Istorioak, Lezio 

Berri Bat Ostrukari Buruz, Eus-

kara Sencilloaren Manifiestoa, 

Larru Haizetara, Euskarazetamol 

edo Lingua Nabajorum). Eta 

denborarekin estilo bat sortu 

dute: aktore-pertsonaia biren 

arteko elkarrizketetan oinarri-

tzen den hitzezko umorea, esal-

di motz eta pikatuak, azkarrak, 

eroak dituenak; euskara, euskal 

jendartea edo kultura mintzagai 

dituena.

Oraingoan Altsasura euskal 

musikaren imajinarioan mur-

gilduko gaituen antzerki-ikus-

kizuna dakarte, Ez dok hiru. 

“Zenbat euskal kanta ezagutzen 

dituzu, zahar edo berri? Kalku-

lua egin duzu inoiz? Ziur gaude 

uste duzuna baino askoz gehia-

go direla. Ikuskizun honetan 

berrehun baino gehiago agertzen 

dira —zatiak, noski!— eta denak 

ez bada, gehienak, ezagun egin-

go zaizkizu. Gure musika-onda-

rea, altxor bat da, gure memoria 

historikoaren lekuko”. 

Jakina, haien moduko antzez-

lana izanen da: eroa, deskonzer-

tantea, irrigarria azalez… Nahiz 

eta, “azal horren poro bakoitza-

ri geure musikarekiko maita-

suna dario”. Telleriak sortu ditu 

testuak eta bera eta Martinez 

Jokin Oregiren zuzendaritzapean 

ariko dira. Baina eszenan ez 

dira bakarrik izanen, hiru mu-

sikari-aktoren izanen dituztela-

ko aldamenean, bikotearen hitzei 

zuzeneko musikaren indarra 

gehituz. 

Elkarlanean 
Duela bost urte hasi ziren Be-

rria, Sakanako Mankomunitatea 

eta Altsasuko Udala elkarlanean 

Altsasun kultur ekitaldi bat an-

tolatzen. Orduan Ruper Ordori-

kak kontzertua eskain zuen 

Berriaren alde Zure ziztada 

kanpainaren barruan. Hurren-

go urteetan,Sakanako Manko-

munitateak eta Altsasuko Uda-

lak diru-sail bat jarri dute eus-

karazko kultur ekitaldi bat 

egiteko, eta Berriak horiek an-

tolatzeko ardura hartu du bere 

gain, Sakanako Berrialagun 

talde baten eskutik. Horrela, 

2013an Gariren kontzertua pro-

gramatu zen, 2014an Tanttakaren 

Zazpi aldiz elur ikuskizuna, 

2015ean Anari eta bere taldearen 

kontzertua eta 2016an Sakanako 

hotsak, Sakanako musikarien 

eskutik. Aurten Ez dok hiru 

antzezlana plazaratuko da.

Urteotan antolatutako ekital-

dien bidez Berriak helburu na-

gusi bat izan du: euskal kultura 

Sakanan zabaltzen laguntzea. 

Helburu horretaz aparte, beste 

bi helburu izan ditu Berriak: 

Sakanako eragileekin elkarla-

nean aritzea batetik eta Saka-

nako Berrialagunen komunita-

tea elkartzea eta elikatzea bes-

tetik.Mikel Martinez eta Patxo Telleria Ez dok hiru antzezlanean. sAreA

Euskal musikaren 
istorioa antzezlanean
larunbatean, 19:30ean, altsasuko iortia kultur gunean. berriak, sakanako 
Mankomunitateak eta altsasuko udalak elkarlanean antolatu dute emanaldia

Iñaki Berastegi lakuntza

1 Noiz hasi zineten Lakuntzako 
elizako organoa jotzen?

Eider: Nik bost urte daramaz-

kit. Egun batean osabak ezin 

zuen igandeko mezan organoa 

jo, eta gu proposatu gintuen 

ordezkapen hori egiteko. Igan-

detako meza ohikoetan jotzen 

hasi ginen, eta ospakizun edo 

ezkontzaren batean ere aritu 

ginen.

Jasone: Ni Eider baino zaha-

rragoa naiz eta bizpahiru urte 

lehenago hasi nintzen.

2 Horrenbestez, osabak pasa zi-
zuen lekukoa.

J:Familiagatik hasi ginen or-

ganoa jotzen. Aitona musikaria 

zen, eta 1930an organoa jotzen 

hasi zen. Beranduago, gure osa-

bak aitonaren bidea jarraitu 

zuen. Organoa jotzeko ikaske-

tak egin zituen. Egun, Lakun-

tzako abesbatzako zuzendaria 

ere bada osaba, eta organoa 

jotzera etorri ezin denean gu-

tako batek ordezkatzen du. Eliz-

kizun bereziren bat baldin ba-

dago edo kanta bereziren bat 

jo behar denean ere gu etorri 

ohi gara.

3 Nola txandakatzen zarete?
E: Nahiko erraz kudeatzen 

dugu. Beti biotako bat libre 

egoten da osabak ezin badu 

organoa jo. Hortaz, ez dugu 

arazorik izaten. Bion artean 

hitz egiten dugu eta ados jar-

tzen gara.

4 Zer ikasketa behar dira organoa 
jotzeko?

J: Gu berez pianistak gara. Iruñe-

ko Pablo Sarasate kontserbato-

rioko ikasleak gara Eider eta 

biok. Horretaz aparte, Orreaga 

Musika Eskolako irakasleak ere 

bagara. Pianoa mekanikoagoa 

da, eta behatzak gehiago mugi-

tu behar dira. Organoan, aldiz, 

behatzak mantenduta soinua 

mantentzen da, haizezko musi-

ka tresna bat delako. Funtzio-

namendua zeharo desberdina 

da. Hala ere, piano ikasketak 

eginda errazagoa da organoa 

jotzea.

5 Hortaz, pianoa jotzeaz aparte, 
bereziki zer ikasi behar izan 

duzue organoa jotzeko?
J: Piano ikasketekin organoa 

jotzeko oinarria dugu. Hala ere, 

tekla desberdinak ditu, erregis-

tro asko, soinu desberdinak eta 

hori ikasi beharreko zerbait da. 

Guk osabari esker dakigu hori 

dena. Esaterako, Lakuntzako 

organoa berria den norbait jo-

tzera etortzen bada, eta pianis-

ta bada ere, ez luke guztiz as-

matuko.  Gainera, organo ba-

koitza  desberdina da.

6 Organo batetik bestera desber-
dintasunak daudela diozue. Zer 

berezitasun ditu Lakuntzakoak?
J: 1857an Lakuntzarako egin 

zuten organoa, eta 1997an berri-

tu egin zuten. Klasiko eta erro-

mantikoko garaiko organoa da. 

Mekanikoki funtzionatzen du 

erregistroak aldatzeko sistemak, 

beste batzuk elektrikoak diren 

bitartean. 

E: Funtzioak berdinak dira, bai-

na organo bakoitzera ohitu egin 

behar zara. Erregistroak kon-

trolatu eta haiekin jokatzen ika-

si behar duzu.

7 Bada, entseguak egitera ere 
etorriko zarete elizara.

E: Astean zehar goizen batean 

edo etortzen gara igandeko meza 

prestatzera. Batzuetan, etxean 

pianoa jotzen hasten gara, eta 

gero,  elizara etortzen gara or-

ganoa jotzera. 

8 Zein da organo hau jotzeko zail-
tasun handiena?

E: Bakarrik baldin bazaude eta 

denborarik ez baduzu erregis-

troak aldatzea zaila da. Oroko-

rrean norbait egoten da lagun-

tzeko; abesbatzako norbaitek 

laguntzen gaitu. Aita ere abes-

batzan aritzen denez, eta organoa 

ezagutzen duenez, berak lagun-

tzen gaitu normalean.

9 Meza batean jotzera egokitzea 
kostatzen al da?

E: Hasieran, bai. Ez genekien 

ongi kantuen ordena, eta baka-

rrik etortzeak beldur apur bat 

ematen zuen.

J: Apezarekin koordinatu behar 

gara. Mezako zati guztiak ongi 

ezagutu arte kostatzen da. Gai-

nera, apeza bakoitzak bere era-

ra kudeatzen du meza, eta ho-

rretara ere egokitu behar dugu. 

Horretaz aparte, igandeko mezak, 

ezkontzak edo ospakizun bere-

ziak baino errazagoak dira.

10 Lakuntzatik kanpo ibili izan 
al zarete organoa jotzen?

J: Niri tokatu izan zait, bai. Ara-

larko santutegian aritu izan naiz 

ezkontzaren batean edo beste. 

Lakuntzako abesbatzarekin ez 

ezik, Etxarrikoarekin ere aritu 

izan naiz han.

11 Normalean, jende helduagoa 
aritzen da elizetan organoa 

jotzen.
J: Jendeak aipatzen digu, bai. 

Ez da oso ohikoa, egia esan. Eta 

gainera ahizpak izanda. Azken 

finean, musikarien familia ba-

tetik gatoz eta guretzat ez da 

hain arraroa.

Eider eta Jasone ahizpak organo joleak dira. guaixe

“Familiagatik hasi ginen organoa 
jotzen Lakuntzako elizan”
lakuntzako elizako organoa jotzeaz arduratzen dira tarteka Eider eta Jasone razkin 
ahizpak. Pianistak dira biak, eta osaba lanpetuta dabilenean, euren esku geratzen da 
erantzukizuna. organo berezia da lakuntzako elizakoa, mekanikoa, eta horrek 
funtzionamendua zailtzen du. Horretaz aparte, elizkizunen egitura eta doinuak ongi 
ikastea ere ezinbestekoa da

11 galdEra


